GILDO PERAGALLO ”INGEGNERE”
Commedia in tre atti di

Emerico Valentinetti

                        In versione siciliana (vernacolo Modicano) tradotta da Saro Occhipinti
                                                        PERSONAGGI

GILDO PERAGALLO (indicato nel testo come GINO)
TERESA  sua moglie
ING. SILVIO PERAGALLO loro figlio

FATUZZO  comandante

INES

CLEMENTINA   padrona della pensione

OLGA    cameriera

TUCCI

CONTI   ragioniere
LUCIA   balia
PRIMO  ATTO
OLGA

   - (seduta ad una piccola scrivania sta scrivendo)

INES

   - (alla finestra, infilandosi i guanti) Beh! Allora io vado? Quella busta, Olga!
OLGA

   - ‘Nmumentu, quantu finisciu ri scriviri st’indirizzu.

INES

   - (continua ad infilarsi i guanti e a fischiettare)

OLGA

   - (richiamandola) Signurina…. e se trasissi coccarunu?

INES

   - A prupuositu, viriemu se c’è (va ad origliare ad una porta, batte qualche colpetto)

Nun c’è. (sembra che rinunzi, poi ritorna sui suoi passi e apre decisa la porta) Permesso?

OLGA
- (riprendendola ancora) Signurina…..!

INES
- (spiacente) Nun c’è piddaveru!

OLGA
- Ma è ‘a stanza ri n’uomminu….

INES
- Si, ma è sempri accussì gentili!

OLGA
- Truoppu gentili!

INES
- Nun capisciu tutta st’antipatia.

OLGA
- Signurina, avi appena ‘nmisi ca  è ccà e ca ‘o canusciti…

INES
- Eppuru pari c’avi na vita ca ‘o canusciu; è accussì premurosu…
OLGA
- Sicuramenti sappi c’aviti i soldi….

INES
- Ca quali…. mà dimostratu simpatia e affettu macari prima ca canuscia a mà posizioni.

OLGA
- Signurina….. iu agghiu dubbi e puoi cunfirari a n’uomminu certi cosi….

INES
- …..ma  putissi essiri mà patri…

OLGA
- Va beni, ma canusciutu ntà nà pensioni…..

INES
- Comunque, iu viru ca ccà tutti l’apprezzunu, a cuminciari rà signura. E appena iddu sappi ca iu era sula, s’à  preoccupatu ri mia disinteressatamente; mi truvau n’appartamentu, mi fici ’u contrattu cò nutaru……
CAMPANELLO

OLGA
- Signurina, a stù munnu, nuddu fa nenti ppì nenti. (va ad aprire, rientrando con una valigia, precedendo Fatuzzo) Pregu, cumannanti, s’accomodi. Sì,sì, sempri ‘a stissa stanza.

FATUZZO
- Ah, benissimo. (incrociando Ines che sta per uscire) Buongiorno! (a Olga) Novità?
OLGA
- Gghià: signorina, sula, orfana e cchè….(facendo segnale con le dita come a dire che ci sono dei soldi)

FATUZZO
- (con intenzione) Eh?..... Però……(Olga va ad una porta con le valigie di Fatuzzo)
CLEMENTINA
- (entrando) Oh, ben arrivato, comandante!

FATUZZO
- (stringendole la mano) Signora Clementina, sempre giovane, eh?

CLEMENTINA
- E ci mancassi, avi mancu rui misi ca manca! Si ferma ccà per un po’?

FATUZZO
- Spieru ri fari almenu quindici iorna ri terra ferma.

CLEMENTINA
- Gradisce na tazza ri caffè?

FATUZZO
- E’ propria chiddu ca desiderava.

CLEMENTINA
- Cci piensu iu.

FATUZZO
- (si siede e caricando la pipa) E comu và, signura Clementina, la pensione tira?

CLEMENTINA
- Bene, bene, cocca facci nova, ma…
FATUZZO
- Haiu vistu infatti trasiennu, na.…..  simpatica signorina.

CLEMENTINA
- Ha nisciutu ri picca tiempu rò colleggiu, seria, brava…

FATUZZO
- E u ragghiunieri Conti, l’aviemu sempri?

CLEMENTINA
- Tutti ‘i iorna rici ca si ni và, ma nun si ni và mai .

FATUZZO
- Sempre innamorato?

CLEMENTINA
- E geloso!

FATUZZO
- E ri cui?

CLEMENTINA
- Ri’nu nuovu pensionanti…nu ‘ngignieri, è ’ntipu simpaticuni, sempri allegru, gentili, un signore….

FATUZZO
- Ri chiddu ca sientu  mi pari ca ’u ragghiunieri Conti nunn’havi tutti i tuorti a fari ‘u gghilusu! E comu si chiama st’ngegniere….?
CLEMENTINA
- Ingegnere Pernagallo.

FATUZZO
- ‘O canusciu n’ingegnieri Pernagallo, ma…
CLEMENTINA
- Ma certu! cchi sugnu scema! Si presentau ccà, a nomu suou!

FATUZZO
- Ma se stapi a Messina e tri ghiorna fa ‘o vitti ddà?!

CLEMENTINA
- No, no, chistu avi ’nmisi ca è ccà. Prima era a Catania, unni avia na fabbrica.

FATUZZO
- Ah, ma allura sarà ’u patri ri chiddu ri Messina.

CLEMENTINA
- No, no, chistu è scapolo.

FATUZZO
- Ma allura…

OLGA
- (rientrando) Cumannanti, a stanza è pronta.

FATUZZO
- Ah, va bene (fa per alzarsi, ma poi…) signura, comu finiu ‘u cafè?

CLEMENTINA
- Ah, ghià, ‘u cafè (sta per avviarsi ma incontra Gino che entra dal fondo) Oh, ingegnere, buongiorno.

GINO
- Buongiorno (poi togliendosi un fiore dall’occhiello della giacca e porgendolo a Clementina) I miei omaggi.
CLEMENTINA
- Sempre gentile (avanzando con Gino per presentarlo a Fatuzzo) Permette ingegnere ca ci presentu…

GINO
- (molto espansivo) Oh, cu si viri: Fatuzzo!

FATUZZO
- Pernagallo carissimo!

CLEMENTINA
- (a Gino) Bi canusciti?

GINO
- Ri picciriddi.

FATUZZO
- Gghià,  (scherzando) ri l’asilu!

GINO
- A balia: ni pigghiaumu ‘u latti insieme…beh, latte no, ma cocca cappuccinu! 

FATUZZO
- E ddù cafe’, signura Clementina?

CLEMENTINA
- Ah, ghià.

GINO
- Faciemu allura rui cafè, e i mittissi no mà cuntu.

FATUZZO
- Ma sugnu iu ca offru. Nenti affatto, signura, rui cafè e sugnu iu ca offru!

GINO
- Nun insistu.

CLEMENTINA
- (esce di  scena)

GINO
- Caro il nostro comandante, comu và?

FATUZZO
- Benissimo,  macari a tia ti viru buonu…. Comu  ti cci truovi ccà?

GINO
- Benissimo, persone simpaticissime, belle conoscenze…

FATUZZO
- E gli affari?

GINO
- A Catania liquidai tutti cosi.

FATUZZO
- E comu mai? Stancu della città?

GINO
- Macchè, ci stapia buonu, ma tu u sai comu sugnu fattu iu, mi piaci canciari…mi offrieru na bella cifra e…

FATUZZO
- Piddaveru?

GINO
- E picchì t’avissa ddiri na cosa ppì n’autra?

FATUZZO
- Ma se ‘a statu sempri famosu ppì chiddu ca ‘ncugna sempri pallunati!
GINO
- Iu? Ccà, se c’è unu ca rici sempri a verità…

FATUZZO
- Talè: eccu subitu n’autra minzogna.

GINO
- Ma, eccu, viri, sa distinguere sempre a menzogna dall’invenzione. I minzogni, ricia cosa….eh, mi rivuordu benissimo, quannu recitava….
FATUZZO
- Tu recitautu?

GINO
- Si, quann’era giovane…

FATUZZO
- Mai saputu.

GINO
- Beh, si recitava na commedia ri Goldoni….(ricordandosi) ah! “Il bugiardo”

FATUZZO
- Sicuramenti ‘o facievutu magnificamente!

GINO
- Benissimo! Allura, c’era na frasi ca ricia ca i minzogni…si puonu benissimo ciamare delle “spiritose invenzioni” e viri tanti voti na cosa ritta r’accussì…… t’arrisolvi na situazioni.
FATUZZO
- Iu ricu ca a po’ macari complicari.

GINO
- E duocu stapi a mastria: cu n’autra invenzioni rovesci ‘a situazioni e tutti cosi vanu a puostu. Riri na cosa ca nunn’è, strummintari, significa creari na cosa nova. Na cosa  improvvisata, è comu vivere due vite, tre vite in una sola. 

FATUZZO
- Sì, haiu caputu, sì sempri ‘u solitu spicciu di miennula. A propositu r’invenzioni, ci l’hai sempri a mania ri strummintari, costruiri….inventari.
GINO
- E ti pari picchì ciuriì l’azienda? Ppì putiri dedicari cciù tiempu e ssiri cciù liberu con le mie invenzioni: per esempio la “Pernosinceropoli”
FATUZZO
- La?...
GINO
- Pernosinceropoli!

FATUZZO
- E chi diavulu è sta pernins…. 
GINO
- Sarebbe la bilancia sincera ri Gino Pernagallo. Praticamente ’ntà na sula parola s’avia ddiri: bilancia, sincera, di Gino Pernagallo.

FATUZZO
- Ah, eccu, e chi fussi!

GINO
- E’ na ’ulanza ca quannu a lancetta sinna ’u pisu ghiustu, nunn’oscilla cchiù, si cianta nto quadrante ’o pisu ghiustu, e ntò stissu tiempu sona ’ncampaniellu. Però agghia perfezionari: ppì chiddi ca ci virunu a nesciri fora ’ncartellu cu scritta a cifra, ri sira possibilmente luminosa, e ppì chiddi ca nun ci virunu, na combinazione ccu nu discu ca ’ucinia: un chilu, un chilo e mezzo, con osso, senza osso….sarà un successone! 
FATUZZO
- Ppè consumatori sì, ma ppè putiari?

GINO
- E la pernascrivitutto? Chidda sarà a rivoluzioni ré machini ri scriviri: ntà chiddi normali ppì sciviri “domani” sa nà scacciari tanti ri ddi tasti….nella pernascrivitutto, ppì na combinazione r’ingranaggi, un solo tasto: ogni tastu na parola: “domani arrivo” due tasti. E macari ddà fuossi cci mettu nu discu: se unu sbagghia si senti ‘ca ucinia: “sbagliato”. Unu ci metti rui erri unni ci ni và una sula? E u discu ucinia “ sbagliato, ignorante!” Chi ni rici?

FATUZZO
- Ricu ca si sempri u solitu spicciu ri miennula, si sempri ‘u stissu, sempri na barzelletta.

GINO
- Migliorato (estraendo da una borsa una comunissima scarpa) una fioritura di idee: chista per esempiu chieca è?

FATUZZO
- Na scarpa.

GINO
- No!

FATUZZO
- E allura  chi’è ’nmazzu ri ciuri?

GINO
- Non una scarpa, ma la scarpa “pernatermo” destinata a diventare la scarpa dell’umanità intera: Dal polo alle piramidi, dalla terra del fuoco all’alaska. Nenti chiù pieri friddi, nenti cchiù rifriddaturi provenienti dal basso. 
FATUZZO
- (che ha preso la scarpa dalle mani di Gino e la stà osservando) Mà scusari, ma chiec’avi ri speciali stà scarpa?

GINO
- Veramenti fussi ancora nu segretu, ma…anzi ti puozzu rari ‘a rappresentanza pp’America. La suola, come un ferro da stiro elettrico, contiene una sottilissima resistenza che si scalda per via di un piccolo accumulatore che ha la sua sede nel tacco: l’accenzione avviene facendo mezzo giro sul tacco: a destra s’accende a sinistra si spegne. Ciovi? Rannili? Fangu? Tac: s’adduma. Spunta ‘u suli? Tac: si stuta.
FATUZZO
- Bi e viriemu. (tentando di fare girare il tacco)

GINO
- Ma no, chista ppì r’ora è na scarpa normali. Ma ccà (additando la borsa) ci sunu i disegni,  stagghiu fabbricannu a resistenza (vedendo che Fatuzzo sta pensando a qualche cosa) a chi stai pinsannu?

FATUZZO
- Piensu ca tutti st’invenzioni tuoi su’ minchiati…. però c’è sempri nu principiu ri verità’nti sti cosi .…

GINO
- C’è ri fari tanti miliuna ri nun sapiri ciui mancu unni mittilli: i stissi banchi mi riciunu: basta i lassassi fora ca nun ci ni vanu ciui!

FATUZZO
- T’accatti appartamenti:  ca è sempri nu buonu investimentu.

GINO
- E arruvau iddu ccò direttissimu! Ghià mi n’accattai unu ccà, ‘o Cursu!
FATUZZO
- Bene!

GINO
- E’ macari ammobiliatu.

FATUZZO
- Ah! Allura c’è intenzioni di rimetter su casa?

GINO
- Sì.

FATUZZO
- E forra macari ura ca ti riconciliassitu cu tà mugghieri.
GINO
- Cu mà mugghieri? Ma allura tu nunn’ò sai? E morta.

FATUZZO
- (meravigliatissimo) Mossi? Oh, povira signura Teresa….anche ccu ritardu, ti fazzu i condoglianzi!

GINO
- (stringendogli la mano commosso) Grazie!

FATUZZO
- E quannu fu?

GINO
-….pochi mesi…

FATUZZO
- ….. E iu ca nun sapia nenti, cettu, viaggiannu, navigannu….ma comu fu ri cuoppu?

GINO
- Tragicamente!

FATUZZO
- Bih! Mischina….

GINO
- Na vota mi mannau a cciamari, era d’inverno, na nuttata ri burrasca, lampi, fulmini, troni, nù diluviu, paria a fini rò munnu… E iu cci’avia dittu sempri: Teresa, t’amparari a natari, Teresa…

FATUZZO
- Annegata?

GINO
- Mà truvai ntè urazza… Era d’inverno!

FATUZZO
- Ma cchi mi rici: accussì brava, nà bedda signura cina ri saluti…ah!

GINO
- Mah, è la vita! Siemu ccà, tranquilli, beati. Tu sì dduocu ca ti fumi a tà pipa e…, si fa ppì ddiri, …tacchete! Finita!

FATUZZO
- Cettu ca nunnieubbu tantu r’accuoddiu, ma n’summa…

GINO
- E cu to rissi? Finu a quannu era a casa, erumu d’amore e d’accordo, puoi, si capisce, chidda era nà fimmina truoppu precisa, truppu meticolosa…. mentri iu, tipu esuberante, ppì fissariati, cosi ri nenti, ni spattiemmu, ma sempri d’amore e d’accordo. Haiu sempri a sa fotografia: viri se cuntu sturielli (dal portafoglio estrae una piccola foto).

FATUZZO
- (guardando la foto) Povira signura! Ma tà figghiu?
GINO
- E’ vivo. Iddu stapi buonu!

FATUZZO
- Eh, u sacciu.

GINO
- E cchi posizioni, cchi carriera…

FATUZZO
- Ti ricu ca ò sacciu, ’o ’ncuntrai tri gghiorna fa a Messina, ’o ristoranti.

GINO
- Sì, sì… va a manciari a Messina…

FATUZZO
- E ccì criru: se stapi ddà (estrae un biglietto da visita) anzi, agghi’aviri ‘u bigliettinu ri visita: Dott. Ing. Silvio Pernagallo - officine Meccaniche.

GINO
- Direttore o vicedirettore; cch’è modestu…

FATUZZO
- Tuttu l’oppostu rò papà, eh? Ca si fa ciamari ‘ngegniere senza sirici.

GINO
- Nmumentu: i sturi ri ’ncignieri e fici ma puoi, quannu vitti ca chiddu ca m’abbisugnava ppè mà invenzioni gghià ’o sapia, mi misi subbitu all’opera ppì nun peddiri tiempu. 
FATUZZO
- Eh, u ragghiunamientu fila.

GINO
- Ca puoi, all’attu praticu, sugnu cciù ‘ncignieri iu, ri tanti autri ca cci sunu ppiddaveru: per esempiu, Ciccinu Battaglia, nu ‘ncignieri e vinni francubulla antichi: e chi c’era bbisuognu ri siri ‘ncignieri ppi vinniri francubulla? Basta ’ntabacchinu… e… Pippinu Trovato, nuostru cumpagnu ri scola, nnè ‘ncignieri, e cchi ffa?
FATUZZO
- Nunn’ò sacciu, ‘o pessi ri vista.

GINO
- Vinni cravatti a ciazza…

FATUZZO
- E allura hai ragghiuni tu!

GINO
- Ca cettu ca agghiu ragghiuni! ’Nta sta pensioni, iu nun sacciu picchì, ancuminciaru a ciamarimi ingegnere e (sovvenendosi) ah! A proposito: iu viri ca sugnu scapolo, ah!

FATUZZO
- Scapolo? Tu?!

GINO
- Sì.

FATUZZO
- E si po’ sapiri picchì?

GINO
- N’uomminu ca naviga cetti cosi avissa capiri. Ca puoi, anfunnu, iu è comu se forra celibe: nu figghiu luntanu, a muggheri è comu se nun l’avissi…

FATUZZO
- Eh, ci criru… ora sì vedovo!

GINO
- (Ricordandosi) …Dunque: tra vedovo e scapolo che differenza c’è? Anzi: ’u vedovo è in vantaggio. E’ gghià collaudato, ed è solo: ecco, comu ti ricia, due vite in una: ppì ttia sugnu ammogliatu ccu n’figghiu e ccà, per la pensione sugnu scapolo. Ah cch’è bello… picchì ’nci pruovi macari tu?

FATUZZO
- (Ridendo) Allura sa quantu conquiste, eh?!
GINO
- E…cocca ccosa in vista cc’è…

FATUZZO
- A’ colleggiali?

GINO
- Ah no, chidda è na picciridda ca rispiettu picchì và rispettata. Le ho ispirato subbitu a massima firucia. E’orfana.

FATUZZO
- Orfana?

GINO
- Constatato da me medesimo in municipio. Denunciata circa vent’anni fa, e ri genitori ignoti. E puoi, da certi dati raccolti da un notaio, persona serissima, risulta ca fù consegnata a na balia ri campagna, ca ’a crisciu finu all’età ri cinc’anni, e puoi fu puttata ’o colleggiu rè monichi Binirittini per la dovuta istruzione. E ora, ca è maggiorenni,  ppo’ disporri, pari, ri svariati miliuna e si rici macari ca pusseri gioielli lassati rà matri.
FATUZZO
- Mizzica! E, scusa, ma comu mai tuttu stu interessamentu ri patti tua?

GINO
- No r’ accussì… riciemu, reciproca fiducia. Sula ò munnu, e allura iu…

FATUZZO
- Capì: na specia ri tutori.

GINO
- Ecco.

FATUZZO
- (Sorridendo maliziosamente) Capì!!

GINO
- Nun c’è nenti cca’rrirri, ti ripietu, è na cosa sincera, affettuosa, ecco!

FATUZZO
- Stai attentu però, ca st’affettu nun cancia in…

GINO
- …Ma tu schiezzi? Mi putissi veniri figghia.

FATUZZO
- Siccomu tu mi ricievutu ca cc’era cocca cosa in vista…

GINO
- A mia è n’autra ‘a strata: a signura Clementina, a patruna rà pensioni: mi pigghiau subbitu in simpatia. E’ sempri bbuonu corteggiari a patruna ri casa: u cciù picca ca cci nesci è nu trattamientu ri favuri.
FATUZZO
- Eh, infatti, anchi re sa riscussa mi pari cà…Attentu però, ca cc’è nu concorrenti: u ragghiunieri Conti.

GINO
- Ah, sì, sì, cci curri appiessu, chiddu ddà, matri cchè scimunitu: s’annammurau…!
FATUZZO
- E cchi’è gghilusu!

GINO
- Sì, ù sacciu, ogni tantu n’azzulliamu… ma cocca gghiuornu ò lievu rò mienzu.

FATUZZO
- ’O ’mmazzi?!

GINO
- No, no…Ma a signura Clementina cciui, è gghià requisita.
FATUZZO
- (Alzandosi) E’ propria veru ca u lupu peddi ù pilu… Mmah, quantu mi và fazzu a barba. Ciao (scherzando) ingegnere!

GINO
- ’O viri ca macari tu mi ciami “ngegniere”: basta rirlu rui o tri voti e puoi…

FATUZZO
- Ghià, e puoi resta. (sta per andare) Addio, beddu spicciu ri miennula!

GINO
- Addiu, cummannanti, e….. siemu r’accuordiu, eh?

FATUZZO
- R’accuordiu, sì l’ingegnere Gino Pernagallo, schiettu e riccu sfunnatu (uscendo).

GINO
- E grazi pà collaborazioni.

FATUZZO
- No, collaborazione nun mi n’ha circari! (esce)
GINO
- ( mentre riassetta nella sua cartella le sue carte, fischietta)

INES
- (entra da sinistra e scorgendo Gino gli va incontro festosa) Caro ingegnere, buongiorno!

GINO
- (con lo stesso entusiasmo) Buongiorno!

OLGA
- Eccu ccà i rui cafè.

GINO
- E niautri siemu pronti ppì vivirannilli (invitando Ines a sedere)

OLGA
- Mah…’nmumentu. E ’u cumannanti? Nisciu?

GINO
- Sì, nisciu ppà barba!
OLGA
- (posando il vassoio sul tavolino) Ah, va beni, allura. (esce)

GINO
- (ripetendo l’invito) Signorina…

INES
- (accomodandosi) Oh, grazie. Ci vulia propria. (bevono il caffè)
GINO
- Allura?!

INES
- Prima ri nesciri avia ciccatu, sa, ma…

GINO
- Era nisciutu ppì l’appartamentu. Fra cocca ghiuornu ‘u contrattu sarà prontu: u nutaru, l’amicu miu, sta controllannu i catti  e….

INES
- Ah, grazie, e  intanto iu ’o sapi  unni haiu statu? A virri po’ salottinu.

GINO
- Brava: pà luci e u telefunu, ci piensu iu, Nel settore haiu tanti amici.

INES
- (prendendogli le mani) Comu mi puozzu sdebitari?

GINO
- Nun ricissi ccu mia sta parola: chiddu ca fazzu ‘o fazzu comu se ‘o facissi a na figghia.

INES
- Ma ci’assumigghiu  accussì assai?
GINO
- (fissandola, fa segno di sì con la testa)

INES
- Ma viriti il destino. Lei ama na figghia ca, ppì chiddu ca lei mà dittu, ha vistu e nunn’ha vistu; iu anveci amu dei genitori ca nunn’haiu mai canusciutu.

GINO
- Ma ‘u nutaru propria ….. nun sapi?

INES
- Haiu insistitu tantu, ma iddu mi ripeti sempri ca nunn’ò sapi.

GINO
- Oh, macari ‘o sapi e po’ segretu professionali….
INES
- Può darsi. Ma iu nunn’haiu paci finu a quannu nun sacciu a verità. ( prendendogli le mani) Cetti voti ca fantasia piensu…..comu vulissi, caru ingegniere, ca mà patri fussi comu a lei, e ci confessu ca ghià m’haiu tantu affezionatu a lei, comu vulissi ca i mà genitori forrunu bravi pissuni.

GINO
- E picchì nunn’avissinu a ssiri bravi pissuni?

INES
- E ghià? Certu ca  chiddu ca mi  ficiunu….

GINO
- Macari lei s’addivetti ca fantasia…

INES
- ….significa ca nun pottunu fari diversamenti; e puoi, insomma, nunn’haiu ‘u dirittu ri giudicarli…. anzi  ghià ‘i perdonai. ‘I vulissi sulu canusciri, eccu!
GINO
- Sei una brava ragazza. Oh, scusi…

INES
- E picchì, anzi: mi rassi ri tu, ingegnere!

GINO
- ’O putissi fari, ma tu nun mà ciamari cciui ingegnere.

INES
- Nun mi verrà facili….

GINO
- Si tratta ri cuminciari e puoi, duoppu nà vota o rui... Picchì mi vinni accussì spontaneo rariti rò tu? Picchì talianniti, ti viru comu se forritu mà figghia.
INES
- Iu allura, aviss’à taliari comu se lei forra ma patri?

GINO
- Nricisti ca vulievutu ca tà patri m’assumigghiassi?
INES
- Sì, ‘o rissi e ‘o ripietu.

GINO
- E allura picchì nun mi ciami papà?

INES
- (commuovendosi) Papà!

GINO
- (anche lui commosso) Ines!

INES
- (vedendo Gino commosso) Ingegnere?! Ma?...

GINO
- Ti ringraziu intantu ca mi perdonasti, e quannu saprai…

INES
- (sempre più sorpresa) Ma?...

GINO
- Ri quannu nascisti finu ‘o colleggiu, cueca tà statu vicinu? Cueca sa occupatu cu attenzioni rè tà problemi?

INES
- Infatti: ma allura?...

GINO
- Vulia prima virri se ti facia tanticcia ri simpatia, se avissitu perdonatu a tà patri.

INES
- (al colmo della gioia e della commozione, abbracciandolo e asciugandosi una lacrima) Papà!! E dimmi ci l’haiu ancora a mamma? E’ luntanu? A putiemu iri a truvari?
GINO
- ’Ngniuornu, sì.

INES
- Muriu? Era bella?

GINO
- (estrae dal portafoglio la piccola foto che ha prima mostrato a Fatuzzo) Si.
INES
- (baciando la foto) Che bella! Mamma!! Papà, mà puozzu teniri?

GINO
- (stentatamente, abbassa il capo) 

INES
- Grazie, papà. E tu abitautu cu r’idda?... E…. scusa, ma vulissi sapiri tanti cosi…

GINO
- E’ na storia complicata. Tà matri era ghià spusata ccù n’autru.
INES
- Allura fusti tu ca pinsautu ppì mia in colleggiu?

GINO
- U maritu ri tà matri era n’uomminu in vista., Procuratori rò Re, e, quannu ‘o sappi ppì evitari nu scannilu, ti fici alluntanari ri r’idda: a balia, u colleggiu…iu purtroppu viaggiava… e quannu a mamma muriu, ti vinni assegnata na bella cifra.
INES
- Ah, eccu picchì!

GINO
- Accussì, tu ora hai na posizioni independente, e nunn’aviri a mali se …

INES
- Ma chi dici papà. Anche se haiu statu in colleggiu, capisciu chieca’è a vita, haiu perdonatu e sugnu cuntenta: però a gioia cciù ranni, ogghi, nunn’è picchì sugnu ricca, ma picchì truvai ’npatri.
OLGA
- (entrando per ritirare le tazzine) A virità, ingegnere n’era buonu ‘u cafè?

GINO
- Ah sì, squisito.

OLGA
- Eh, fattu espressu.. (malignando) Ordine rà signura Clementina! (fa per uscire) A prupuositu, stamatina vinni nu signore a dumannari se lei alloggiava ccà.
GINO
- Ah, si, e comu si ciama?

OLGA
- Vinia ri Catania, mi pari…ah, Tucci, mi pari.

GINO
- Ah!....Tucci.
OLGA
- Iu fici a stupita, ci rissi ca nunn’ò sapia e ca a patruna nun c’era. Fici bona?

GINO
- Benissimu, e se ritorna…

OLGA
- Ritorna…. Ritorna….

GINO
- Allura se veni ci rici ca nun ci sugnu: va beni?

OLGA
- Va beni! (porta via il vassoio con le tazze)

GINO
- E’ unu ca mà dari soldi, ma vuogghiu prima rivirri i cunti.

INES
- Ah, ghiustu! Ma… va bene, ora vaiu picchì m’aspetta ‘u mobilieri, riturnai picchì m’avia scuddatu ‘u librettu ri l’assegni. Con permesso, papà. Comu sugnu cuntenta, papà!!

GINO
- Quannu nun c’è nuddu, ma quannu ci sunu pissuni….

INES
- ….Nun ti puozzu ciamari papà, quannu ci sunu pissuni?

GINO
- Ppì ora no, è miegghiu lassari a cosa fra niautri.

INES
- (spiacente) E quannu ti puozzu ciamari papà ravanti a tutti?

GINO
- (con un certo mistero) Fuossi prestu.

INES
- Ah! (guardandosi intorno) A st’ura nun c’è nuddu: arrivederci papà! (va verso la sua camera, Gino la segue con lo sguardo e rientra anche lui nella sua camera)
CONTI
- (entra precedendo Tucci) Sì, sì, s’accomodassi ca ciò fazzu ciamari subitu.

TUCCI
- Ma, allura, alloggia ccà stu Pernagallo?

CONTI
- Sì, sì, avi ’nmisi ca è ccà: ingegnere Pernagallo.

TUCCI
- Ingegnere veramenti nun mi risulta.

CONTI
- A sa stanza è chidda ddà. Ora viru iu se c’è…. (felice di mettere Gino in difficoltà, va a bussare alla porta) Ingegnere!

GINO
- (di dentro) Ccu mi cerca?

CONTI
- Sugnu iu, ’u rag. Conti.

GINO
- (sempre da dentro) E quannu mai u rag. Conti havi bisuognu ri mia? S’accomodi.

CONTI
- No, veramenti preferirei ca…

GINO
- E allura eccomi ccà, ragioniere. (apre la porta)

CONTI
- Ma nun sugnu iu ca ‘o cieccu, ma stu signori ccà (indicando Tucci).

GINO
- (con un sorriso amaro) Oh…oh…caro Tucci, viegnu subitu, s’accomodassi. E cueca ‘o fici trasiri?
CONTI
- (felice di poterlo dire) Propria iu, ciccava nu certo Pernagallo, e…

GINO
- Che gentili!

CONTI
- Ci rispiaci?

GINO
- No, sugnu contentissimu! Ogghi è a iurnata rè cuntintizzi…anzi se mi permette un attimo (rivolto a Tucci) una a vuogghiu annunciari, scusassi nmumentu, a meno che nun voli ripassari?….

TUCCI
- No, no, aspiettu, grazie. E puoi grazi all’interessamentu ri stu signori, finalmenti ’o truvai. Aspiettu!.

GINO
- Comu voli. ’Nminutu precisu! Allura, (rivolto a Conti) ’o sapi caro ragioniere ca mi fici zitu? Ccà signura Clementina, a nostra patruna rà pensioni.
CONTI
- (costernato) Eh?!...

GINO
- Ci rispiaci?

CONTI
- E picchì, m’avissa dispiaciri?

GINO
- No, accussì. Con permesso! (lo pianta in asso e si dirige verso Tucci)

CONTI
- (avvilito esce di fretta dalla scena)

GINO
- Allura, a cosa devo questa bella visita?
TUCCI
- (estraendo una cambiale) A stà farfalledda, ca è stanca ri vulari.

GINO
- Sig.Tucci, cosa ri nenti, (osservandolo) ingrassatu, eh? Si viri ca sa passa buonu, propria buonu. E ’a signura comu stapi?

TUCCI
- (tagliando il discorso) Bona, bona.

GINO
- Havi nu beddu piezzu ri tiempu ca nun nì viriemu!

TUCCI
- (svendolando la cambiale) Tri misi: niautri ni viriemu sempri ogni tri misi, quannu riniesciu a piscarlu!

GINO
- Piscarlu?.. simpaticu, chi mi pigghiau ppì ’mpisci? Ora mittiemu n’autra bella firmetta e ni viriemu fra n’autri tri misi: va beni sig.Tucci?

TUCCI
- Ah, no, caro signore, stavota basta.

INES
- (entra con in mano il blocchetto degli assegni) Ecco fatto! (rivolgendosi a Gino) Caro…. (correggendosi) Caro ingegnere, allura iu vaiu per….

GINO
- (dandosi un contegno) Si, signorina, va bene. Arrivederci. Ah!.. E ’u librettu ri l’assegni?

INES
- Ecculu ccà. Lo porto con me.
GINO
- Va bene!
INES
- Arrivederci. (esce dal fondo)

GINO
- Arrivederci. (alludendo a Ines) E’ la mia dattilografa, la mia segretaria.

TUCCI
- (non del tutto convinto) Ah!...

GINO              
- Staiu mittiennu su na cosa in grande: dattilografa, impiegata, uffici, ghià m’accattai l’appartamentu o cursu, s’anfummassi.
TUCCI
- Sarà macari veru, ma a mia m’abbasta incassari sti 50 mila liri.

GINO
- Fra tri misi. L’interessi su cciù ‘ssai ra banca, ccu mia è cciù tranquillu. A banca po’ cciurri ‘i sportelli, iu no. Na firmetta e tuttu è a puostu.

TUCCI
- O 50 mila liri o rumani ci mannu l’uscieri.

GINO
- Facissi lei, vò ddiri ca canusciu n’uscieri in più. Tinissi presenti ca na mà stanza r’affittu, haiu sulu l’effetti personali e i strumenti rò mà travagghiu. Cosi sacri e inviolabili.

TUCCI
- E sta cosa in grande: dattilografa, impiegati, ufficio o cursu…
GINO
- Tutti cosi ’ntestati a mà segretaria!

TUCCI
- E allura?

GINO
- E allura, tirassi fora a cambialedda ca lei, da persona intelligente, ha ghià priparatu ri 51 mila liri e… fra tri misi.

TUCCI
- Puntu e a capu.

GINO
- Sta schirzannu? Virissi ce putissi rari subitu, ma sapi le spese…. E puoi o vitti, u blocchetto l’havi a ma segretaria
TUCCI
- (estraendo la cambiale) E va bene, haiu caputu ca na mà virri fra tri misi.

GINO
- Fuossi macari prima!
TUCCI
- Almenu avissi stavota l’accortezza ri firmarisi Luigi, cò sa veru nomu, e non Gino Pernagallo.

GINO
- Lei ci rimittissi: picchì tutti mi canusciunu ppì Ginu e sintiennu Luigi tutti s’addumannassunu cu forra stu Luigi!

TUCCI
- Haiu caputu…. avanti firmassi!

GINO
- Ecco fatto! Amici comu prima, anzi cciù ri prima, vinissi ca ’o ccumpagnu (alzandosi) mi salutassi tantu a signura e arrivederci fra tri misi. (escono)

FATUZZO
- (uscendo dalla sua stanza) Ma stà matina è accussì difficili aviri ’ncafè? (sta per andare a suonare il campanello, quando vede arrivare Clementina) Signura…

CLEMENTINA
- (seguendo Conti che è nero come il carbone) Subitu, cumannanti. (poi rivolgendosi a Conti) Ma, ragghiunieri, accussì, all’improvvisu, senza mancu fari  colazioni?

CONTI
- Cciù picca staiu ccà, e miegghiu è.
CLEMENTINA
- Mah… ‘u motivo ri sta scappata?

CONTI
- (vedendo arrivare Gino) Stu signori ccà, ni po’ sapiri cosa. Anzi: auguri agli sposi… Puoi mannu a ritirari l’autri cosi miei. (via senza dare altre spiegazioni)

CLEMENTINA
- (sbalordita prima guarda Gino e poi Fatuzzo come per avere una spiegazione) Mah!...

FATUZZO
- Signura Clementina, havi ri quannu arrivai c’aspiettu stu cafè!

CLEMENTINA
- Ma chi’è nunn’hanu ancora puttatu? Provvedo subito. (sta per uscire e si rivolge a Gino) Ma chi sintia a ddiri? Ca lei ni sapi cocca cosa? Auguri agli sposi?...

GINO
- Picchì nun ciò rissi? Si spusa!

CLEMENTINA
- ‘U ragghiunieri si spusa?

GINO
- Ccu na sa parenti, pari…duoppu c’ha fattu u ghilusu pì cciù ri n’annu. Mah, l’uommini! Tranni l’eccezioni, si capisci.

CLEMENTINA
- Iu nun ci staiu capiennu nenti!

TELEFONO
CLEMENTINA
- (sta per andare a rispondere )
FATUZZO
- (fermandola) Ci piensu iu. Lei virissi se mi po’ puttari stu binirittu cafè.

CLEMENTINA
- (esce dopo essersi accertata che non era per lei)

FATUZZO
- Pronto?... Sì, sì… Comu và? Sugnu Fatuzzu, ’u cumannanti. Sì… macari iu arrivai stamatina, sì, sì, ccà è…( rivolgendosi a Gino) è tà figghiu, l’ingegniere, chiddu veru!!!

GINO
- Nun ci sugnu!

FATUZZO
- E cciui ci rissi…

GINO
- (seccatissimo) S’addumanna sempri , prima! (rassegnato va al telefono) Silvio? Tu ccà?.... ma chi bella improvvisata…. E ti fiermi assai? Ah, ppè ferii… e ca ccà purtroppu puostu nun ci n’è…. tutto al completo!

FATUZZO
- (suggerendogli) Cc’è a stanza ca lassau ‘u ragghiunieri…

GINO
- (facendogli segno di tacere) No, no, tutti occupati, ci ‘ddumannai ora…. t’ammaginari ca iu ruormu ’ntò bagnu! Sì, sì, ’nsalutinu veloci? Ah,… ma ri unni telefoni? Ah…(a Fatuzzo) è ddà ssutta, nà portineria..…Sì, sì, t’aspiettu. (riaggancia)
FATUZZO
- (divertito) ’U scapuluni…. e ora?

GINO
- Chista propria ora nun ci vulia! Nunn’è ca mi rispiaci ri virirlu anzi… ma ’ntà stu mumentu… tu mi capisci?

FATUZZO
- (ridendo) Ca certu! Scapulu, mienzu zitu ca signura Clementina, (alludendo a Ines) cu na pupidda in vista…. Ora ti capita ’nfigghiu ’ngignieri! Ma…. rici ca a tia ti piaci aviri rù’ viti ntà na vota…. ccà ci n’è macari tri…

GINO
- E se fussi tà figghiu?!
FATUZZO
- No, no, iu sugnu un uomo di mare e mi piaci navigari unni nun ci sunu guai! Aviri pacienza, ma nun sugnu fattu ppè tà spiritusi invenzioni! Mi fa piaciri viviri nà vita sula.

INES
- (entrando con Silvio) S’accomodi, signore!

GINO
- (appena vede i due vicini, si precipita a salutare Silvio) Oh, Silvio…caro Silvio… (poi presentandolo a Ines) Mio nipote: Silvio Pernagallo, ingegnere!
INES
- (porgendogli la mano) Piacere.

SILVIO
- Fortunatissimo. (sbalordito guarda il padre)

GINO
- (sottovoce) Puoi ti spiegu. (rivolgendosi a Fatuzzo) Tu ’u canusci?

FATUZZO
- Sì, sì, niautri…

SILVIO
- Cumannanti….

GINO
- (rivolto a Ines) …..figghiu ri mà frati, ca ’nti sti iorna arriva r’America. (poi rivolto a Silvio) Mi rispiaci, purtroppu, ca ccà comu alloggiu…

SILVIO
- Mi rispiaci…

INES
- Ingegnere.

SILVIO
- (credendo  si rivolgesse a lui) Mi ricissi, signorina?

GINO
- Ricissi a mia (rivolto a Silvio) puoi ti cuntu….

INES
- Stapia diciennu a suo zio. (poi rivolta a Gino) Ddà ssutta, ancuntrai ’o ragghiunieri Conti, e mi rissi ca si ni và,  e quindi a sa stanza…

SILVIO
- Oh, benissimo, grazie, signorina.

INES
- (graziosamente) Prego.

GINO
- (a Fatuzzo) E allura…
FATUZZO
- (divertendosi) E allura eccu ca tà niputi è a puostu!

OLGA
- (entra dal fondo con un caffè) Ccà c’è ‘u cafè

GINO
- Se ti fa piaciri… era ppì mia, ma tò cieru volentieri.
S E C O N D O     A T T O
OLGA

   - (su una sedia sta aggiustando un quadro)

CLEMENTINA
- Cciù a destra.

OLGA
- Accussì?

CLEMENTINA
- Sì, va bene.

CAMPANELLO

CLEMENTINA
- Vai a virri cu’è.

OLGA
- (scende, sta per andare, ma poi) Ah, a segghia (sta per prenderla)

CAMPANELLO
CLEMENTINA
- Dduoppu, dduoppu, ora viri cu’è.

OLGA
- Matri chi prescia, viegnu. (esce)

CLEMENTINA
- Olga, viri ca puostu nun ci n’è, ah?

OLGA
- (da fuori) O’ sacciu… Oh, ragghiunieri, comu mai… s’accomodassi… Signura, c’è ’u ragghiunieri Conti.

CONTI
- (entrando) Permesso? Ci vulia ddiri rui paroli.

CLEMENTINA
- Olga, vai a mettiri a puostu ddà r’intra. S’accomodassi, ragghiunieri.

CONTI
- Premettu ca nunn’è ppì sparrari, ma vinni ppì mittilla in guardia (fa cenno alla porta di Gino) Cc’è?

CLEMENTINA
- Nunn’ò sacciu… mi pari ri no.. In guardia rò ’ngignieri?

CONTI
- Sì, sempri se lei è ancora in tiempu… Pernagallo havi l’amante.

CLEMENTINA
- (risentita) Ma sta schizzannu?

CONTI
- Havi n’appartamentu ’o cursu, unni spissu si ci viri trasiri na picciotta bruna.

CLEMENTINA
- (dimostrando indifferenza) E va beni, e se anchi fussi, a mia chi m’interessa?

CONTI
- Ma iu crirria ca quannu unu è zitu..

CLEMENTINA
- ’U ’ngignieri zitu?

CONTI
- Ma signura, né lei…a quantu ni sacciu iu.. a zita ri Pernagallo?

CLEMENTINA
- (al massimo dello stupore) No! Prima ri tuttu, stà zita nun sugnu iu, è veru ca sugnu vedova, ma vulissi sapiri, cu misi sta vuci pieri pieri.

CONTI
- Iddu mò rissi, iddu.

CLEMENTINA
- (andando verso la porta di Gino) Iddu? E macari ca fussi, iu nun capisciu chi cc’interessa a lei, vistu ca macari lei si stà accasannu…

CONTI
- (meravigliato) Iu?

CLEMENTINA
- ….cu na sa parenti.. nò?

CONTI
- (ancora più meravigliato) Iu? E cu’ò rissi?

CLEMENTINA
- Propria iddu, a mia.

CONTI
- Delinguenti!!!
CLEMENTINA
- Ma picchì, nunn’è veru?

CONTI
- No.

CLEMENTINA
- Ma, allura u motivu ri tuttu stu ’ntrallazzu?

CONTI
- Ppì farimi sloggiari ri ccà.

CLEMENTINA
-  Po’ essiri, mah! Cu ci ni capisci! E …allura lei ritorna ccà?

CONTI
- Sì.

CLEMENTINA
- Allura, ri rumani, se lei voli, po’ rientrari.

CONTI
- Sempri na stanza mia?
CLEMENTINA
- No, chidda no, picchì è ancora occupata rò niputi ri ddu… ma nun dubitassi ca ’u sistiemu in cocca modu, macari provvisoriu ’ntò salottinu.

CONTI
- In qualsiasi puostu, basta c’arrituornu.

CLEMENTINA
- E allura stassi tranquillu. Vinissi ccu mia, s’accomodassi (poi sentendo entrare qualcuno si ferma) S’accomodassi ’ntò salottinu, ca ora viegnu.

CONTI
- Sì, va bene, ’aspiettu.

SILVIO
- (entrando festoso con Ines) Signora buongiorno, eccoci rientrati all’ovile.
CLEMENTINA
- Divertiti?

INES
- Tantissimo, è stata una bellissima gita.
CLEMENTINA
- A puostu, mi fa tantu piaciri. Con permesso (esce)

INES
- E’ stato bellissimo! Ma ora sono stanca, vorrei riposare un pò. Cchi ghiurnata deliziosa.

SILVIO
- E’ stato delizioso. Il paesaggiu era bellissimo.

INES
- La nostra campagna ti affascina?

SILVIO
- Sono rimasto colpito, ma non solo del paesaggio…. Quello che mi affascina è anche qualcos’altro.

INES
- E chi fussi st’autru?

SILVIO
- Ma se è ri nà simana ca to ripietu.

INES
- L’uommini. Si po’ aviri firucia?

SILVIO
- Se non hai firucia ri l’uommini e iu t’o facissi riri ri na fimmina?....  Per esempiu ri mà matri?

INES
- (commossa le prende la mano) Silvio!

SILVIO
- Sì, ci scrissi ri niautri, vuogghiu ca tu a canusci….. se vuoi….
INES
- Ma tà matri, vorrà?

SILVIO
- Mi voli truoppu beni ppì nun mi riri ri si, e puoi, quannu ti conoscerà…

INES
- E tuo padre?

SILVIO
- Oh, ri chiddu sugnu sicuru comu ri mia stissu. Anche se è separatu ra mamma, siemu in buonissimi rapporti. E’ schizzusu, certi voti mi pari ri essiri iu ’u patri. Quannu o conoscerai è comu se avissitu canusciutu ri sempri.
INES
- Arriverà prestu?

SILVIO
- Po’ essiri ca ghià arrivau!

INES
- E tuo zio?

SILVIO
- (soprapensiero) Quali ziu? 
INES 
- (accennando alla porta di Gino) L’ingegniere!

SILVIO
- Ah!..... Chiddu è comu se fussi….. mà patri!
INES
- Chi sacciu, sugnu cuntenta, ma tanticcia mi scantu.

SILVIO
- Ri chi ti scanti?

INES
- Cu sugnu iu? Chi si sapi re mà genitori? Nenti.

SILVIO
- Ma iu nun m’àgghia spusari e tà genitori,…iu vuogghiu a tia.

INES
- E puoi sai… a mamma no, picchì nun ci l’haiu ciui, ma ’u papà, fuossi ’ngniuornu, spiramu prestu, iu ti puozzu riri: viri chistu è mà patri. Sarà na sorpresa puru ppì tia. Rimmi na cosa Silvio, chi ni piensi tu… ro matrimuoniu fra cugini?
SILVIO
- Ma chi c’entra, scusa?

INES
- Nenti, accussì…siccomu na mà cumpagna ri colleggiu si spusau nu sa cucinu…e ci nasciu n’angiolettu ri figghiu.

SILVIO
- Ma, nun capisciu…

INES
- A st’ura nun servi ca tu capisci, a cosa cciù importanti è ca sugnu felici. E tu?

SILVIO
- Iu cciù ‘ssai ri tia.

INES
- Ora scusami, vaiu ntà ma stanza. (esce di scena)
SILVIO
- Iu t’aspiettu ccà. (rimasto solo si avvicina alla porta del padre e bussa) Papà, ci si?

GINO
- (da dentro) No, ah sì..

SILVIO
- Puozzu trasiri?

GINO
- No, chi ti servi?

SILVIO
- Na sigaretta, ci l’hai?
GINO
- (uscendo con in mano fili elettrici, esce dalla tasca il pacchetto e si accorge ch’è vuoto) Ah, bravu, ghiustu ‘appuntu sugnu senza, havi tri iorna ca nun fumu.

SILVIO
- Piccatu, n’havia propria ri bisuognu…

GINO
- E picchistu mi disturbasti?

SILVIO
- Picchistu e… sienti, papà… avissimu a chiariri ’a nostra posizioni..

GINO
- Subitu?

SILVIO
- Sì, papà.

GINO
- E picchì?

SILVIO
- Ragioni sentimentali. Criru c’arrivau macari ppì mia, ‘u mumentu ri farimi nà famigghia.
GINO
- Picchì, nci l’hai gghià nà famigghia?

SILVIO
- Papà.. tu a nà parti…e a mamma a n’autra parti…

GINO
- Miegghiu, accussì n’hai rui  famigghi!

SILVIO
- Papà, iu parru ri nà famigghia mia.

GINO
- Ah, picchì….. spusannatilla… iu nun ni facissi cciù parti?...

SILVIO
- Spusannimi…a cui?

GINO
- Eh…cui…cui…chi fai ‘ u gnorri?
SILVIO
- Papà, ma tu capisti…ca…
GINO
- Certu, allura ppì chi cosa servi essiri patri? Comunque mi piaci, è nà brava picciotta.

SILVIO
- Allura, sì cuntentu ri Ines?

GINO
- Ah, Ines! Sì, ciuttuostu…’a canusci a situazioni?

SILVIO
- Sì, a mamma ci muriu, ma ‘u papà, rici ca mò prisenta fra cocca ghiuornu…e dici ca sarà na sorpresa!

GINO
- Ohu, mò sintia ca sta picciotta  avia fari parti rà famigghia…l’invenzioni ca ddiventa realta!!!

SILVIO
- Chi dici, papà?

GINO
- Nenti, basta ca tu capisci c’hai ‘u mà consensu.

SILVIO
- Grazie, papà. Eccu picchì ti ricia ri farimi passari ri niputi a figghiu.

GINO
- Sì, sì, a chistu ci piensu iu, e quannu sarà ‘u mumentu: “ Cara Ines, chistu nunn’è mà niputi, è mà figghiu”
SILVIO
- Sa comu ci resta!
GINO
- Rici ca idda tà fari nà sorpresa? Una cià fai tu e siti pari.

SILVIO
- Papà, iu vaiu ‘a ccattari i sigaretti, vuoi ’nmpacchettu macari tu?

GINO
- Ah, bravu (mette le mani in tasca come per prendere i soldi)

SILVIO
- No, no, papà…ci piensu iu.

GINO
- Allura pottamminni rui pacchetti, va beni?

SILVIO
- Va bene, vaiu.

GINO
- Chi bravu picciuottu, haiu crisciutu piddaveru buonu.

INES
- (entra in scena credendo di trovare Silvio e invece) Oh!..

GINO
- (imitandola) Oh! Una criri ri truvari ‘u figghiu e inveci trova ‘u patri…

INES
- ‘U figghiu?

GINO
- Silvio ppì mia è comu nfigghiu. E puoi fra picca mi pari ca ‘o puozzu ciamari figghiu, no?

INES
- (meravigliatissima) Papà…ma tu avievutu caputu?

GINO
- E allura chi servi siri patri ?

INES
- E sì cuntentu?

GINO
- Certu, se nò ti pari picchì haiu trattinutu ancora ccà, Silvio.

INES
- (Contenta, abbracciando Gino)  Papà, t’immagini quannu Silvio saprà ca tu sì mà patri, chi facci farà?

GINO
- E quannu tu sap….chi facci…

INES
- Ciò riciemu ogghi?

GINO
- No, ogghi no, puoi tò ricu iu quannu. Picchì viri, ppì ricanusciriti comu figghia, mi sevvi ancora cocca testimonianza…capisci?

INES
- A mà balia viri ca ti po’ essiri utili.

GINO
- Appuntu.

INES
- Anzi, m’avievutu prummisu ca ci’avissitu iutu.

GINO
- Ci fui, e stapi bona.

INES
- Macari a matri superiora putissi…n’avieutu ‘a virri macari a r’idda?

GINO
- Vitti macari a r’idda. E’ ingrassata…è divintata..( fa il gesto con le braccia )
INES
- Strano! Era tantu sicca!

GINO
- E chi vuoi fari..a vita sedentaria…

INES
- E Lucia comu stapi?

GINO
- Lucia?... Ah? (fa segnale con la mano che non sta tanto bene)
INES
- Se dicisti ca stapia bona…a balia!

GINO
- Ah!...A balia!

INES
- E comu mai nunn’hà vinutu a truvarimi?

GINO
- Nun potti veniri, aviri ’nmpicciriddu… a giorni.

INES
- Lucia? Ma se nmisi fa nun mi rissi nenti?

GINO
- Picchì havi ri picca iorna ca‘o sappi. Comunque aviri tanticcia ri pacienzia e t’accuntintari ri…

INES
- Ma iu sugnu ghià felici accussì! Papà, ma ‘u ziu, ta frati è cuntentu? Piensi ca nun s’opponi? Sai po’ fattu ca siemu cugini…

GINO
- Ma no…mà cuc.. mà ziu.. sì, mà frati…sì, Silvio, è comu se forra ma figghiu, eccu!

INES
- Ma Silvio unn’è?
GINO
- S’inniu ‘a ccattari i sigaretti…ora veni.
INES
- Quasi quasi ‘o spiettu ccà. 

GINO
- E comu no! Ah, chi bellezza ca è a gioventù!…m’arraccumannu però chiddu ca ti rissi…

INES
- Va bene, allura aspiettu l’ordine tuo. Ma t’immagini quannu iddu saprà..

GINO
- Eh!

INES
- …e quannu saprà ca iu…

GINO
- Eeeh!

INES
- Chi sorpresa!

GINO
- Ch’impruogghiu! (esce di scena)
OLGA
- (uscendo dalla camera di Ines) Signurina, misi tanticcia ri ordini, e ‘nterra truvai chistu…. (gli consegna un astuccio)

INES
- Ah, sì, rammi ccà (apre l’astuccio e facendone vedere il contenuto) Bella, vero!

OLGA
- Bellissima, ma è antica?

INES
- (osservandola a rovescio)  ra data pari ri no. Chista avissa’ssiri a data rò matrimuoniu rà povira mamma. (si appunta la spilla al petto, mettendo l’astuccio in tasca)

OLGA
- Se nun ci servi autru, iu vaiu. (esce)

INES
               - No, grazie. (si mette a sfogliare un giornale, aspettando Silvio… ad un tratto      

                           sente arrivare qualcuno alle sue spalle) Silvio!!! ( ma si ferma vedendo Fatuzzo)
FATUZZO
- Signurina…. nun sugnu chiddu c’aspittava!.. Mi rispiaci…. ma purtroppu agghia passari ri ccà, è la mia rotta.!

INES
- Cumannanti, lei ’o sapi ca mi fa sempri piaciri virirlo!

FATUZZO
- Grazie. Iu sugnu n’uomminu ri mari e complimenti nun ni sacciu fari, ma ricu sulu ca a lei sa vuliri beni ppì forza!

INES
- Eccu à vistu ca i sapi fari ’i complimenti?
FATUZZO
- No è lei, che ccà sa semplicità,  con la sua sobrietà, macari nò vestiri… (s’interrompe e ferma improvvisamente lo sguardo sulla spilla che Ines ha appuntata sul petto)
INES
- (vedendo lo stupore di Fatuzzo) Chi’è ca vitti?

FATUZZO
- (segnando la spilla) ’A spilla, nun ci’avia vistu mai!

INES
- Infatti havi picca ca…

FATUZZO
- (sempre più incuriosito avvicinandosi) Permette?

INES
- (staccandosi la spilla e porgendola a Fatuzzo) Prego…( poi vedendo ch’è interessato) Mah, cumannanti comu mai?...

FATUZZO
- (per nascondere il suo interesse) Questo è un oggetto indiano!

INES
- Può darsi, nunn’ò sacciu picchì…

FATUZZO
- ……Un regalo?

INES
- Sì, o miegghiu…nu riuordo…. Nu riuordo rà povira mamma…mà consegnau propria ieri ‘u nutaru. C’è na data rrarrieri.

FATUZZO
- A data rò matrimuoniu. 

INES
- Lei ‘u sapia?

FATUZZO
- (con naturalezza) No…no… tannu si usava mettiri… (restituendo la spilla) sa rimittissi, ci stapi piddaveru bona! ( e rimane in soprapensiero a guardare Ines)
INES
- No, lei mi resi na bella idea: la metterò il giorno rò matrimuoniu. (mette la spilla nell’astuccio e la mette in tasca)
FATUZZO
- Picchì, c’è qualcuno ghià in vista?
INES
- Fuossi sì.

FATUZZO
- Complimenti!

SILVIO
- (rientra con le sigarette in mano)

INES
- (va incontro festosa a Silvio ) Silvio, parrai cu tà ziu: è cuntentu!

SILVIO
- Sì, u sacciu, ci’n’accennai macari iu. Comandante, buongiorno!

FATUZZO
- Buongiorno, ingegnere!

INES
- Cumannanti, prestu fuossi ci ramu, spieru, na bella notizia.
FATUZZO
- (che ha capito, oscurandosi) Mah…

GINO
- (uscendo dalla sua camera) Oh! Finalmenti aviemu ‘i sigaretti, bravu. Ciao, cumannanti.

SILVIO
- (consegnando le sigarette) Eccu, papà. (Vorrebbe correggersi ma…)

GINO
- (per toglierlo dall’imbarazzo ) Ma si, puoi ciamari papà, vero? ( poi rivolto a Fatuzzo) Veru cumannanti?

FATUZZO
- (convintissimo) Eh…ci criru!

SILVIO
- (parlando ad Ines appartati) Ah, truvai macari ‘u discu ca parraumu prima…

INES
- Bravissimo! Nà mà sentiri?

SILVIO
- Nun c’è ccà nu grammofono?
GINO
- Ddà r’intra, nò salottino.

INES
- Iemu ddà r’intra a pruvarlu?

SILVIO
- Sì, con permesso! (prendendo Ines per la mano ed escono)

FATUZZO
- Ma rimmi na cosa…

CLEMENTINA
- (apparendo preceduta da Conti) E allura, ni viriemu stasira, pà cena.

GINO
- (meravigliato di vedere Conti) Oh, Lei ccà?

FATUZZO
- Lassa stari…

GINO
- (andando verso i due) Un momento…

CLEMENTINA
- (facendosi sentire da Gino) E ccà cc’è a ciavi rò puttuni!...

CONTI
- (felicissimo) Grazie, signura Clementina, grazie (esce)

GINO 
- (trattenuto da Fatuzzo) Scusa ’mumentu, Fatuzzu…

FATUZZO
- (estrae la pipa e cerca invano il tabacco) Fiuriti, fai con comodo (posa la pipa sul tavolinetto e vista che è stata vana la ricerca del  tabacco, si dirige verso la sua camera) Viri ca ho una cosa urgente da dirti! Ti rispiaci puoi, ri passari rà ma stanza?

GINO
- (andando deciso verso Clementina) Si, si ma pir’ora lassimi risolviri sta situazione! Ma comu mai? Attonna ccà?
CLEMENTINA
- Sì, attonna ccà, e criru ca nuddu havi ‘u dirittu ri opponirisi…

GINO
- Ma nuddu ccà intende opponicisi…….. E ’ccussì ‘u ragghiunieri?...

CLEMENTINA
- (con un sorriso ironico) …è attonna ccà ccù niautri…ghià…u matrimuoniu ca sa parenti s’inniu in fumu…(con amarezza) comu s’inniu in fumu ‘u mà fidanzamentu, ca nunn’à mai esistitu! (avviandosi ) Chi canaglia, l’uommini.

GINO
- Signura Clementina, ’nmumentu… fuossi è necessariu ’nchiarimentu.

CLEMENTINA
- (fermandosi) Subitu! L’avvertu ca lei è arretratu ri tri simani: chistu è chiarissimu, no?

GINO
- (con tono offeso ma con molta dignità) Stasira, prima ri lassari ‘a pensioni, sarà paiata!
CLEMENTINA
- Ah, è sulu chistu chiddu ca sapi rispunniri?

GINO
- No, nun c’è nenti chi rispunniri a cu nun capisci e nun voli capiri! U matrimuoniu rò ragghiunieri Conti? ‘U mà fidanzamentu ccu Lei? Sì, mie invenzioni (parla molto seriamente).

CLEMENTINA
- (meravigliata) E spatti ‘u confessa?

GINO
- (c.s.) ’U confiessu? Ccà nun c’era puostu ppì dui: o iu o ‘u ragghiunieri!...E ’a gelosia è nà brutta consigliera.

CLEMENTINA- ‘ A gelosia, veru? E l’appartamentu ‘o cursu? E ’a signura o signurina ca ’o frequenta? Sempri fruttu rà gelosia? 

GINO
- Senza dubbiu, ma…chiddi, se mai, nun sunu invenzioni miei ma …. ( alludendo al ragioniere) Iu però sacciu capiri e perdonare. Hamu iucatu che stissi armi: iu agghiu ’strummintatu, iddu ha ’strummintatu. Lei scigghiu a r’iddu, (alludendo a Conti) iddu vinciu… a mia nun m’arresta autru ca ritirarimi. (sta per andare verso la sua camera)

CLEMENTINA
- (fermandolo) Ma cu hà scigghiutu? Ma cu ha dittu chistu? Ccà nuddu ha scigghiutu, nuddu ha vinciutu. (poi vedendo che Gino le si avvicina con speranza) Certu ca ppì stà sira nun mi puozzu fari rari annarrieri a ciavi.
GINO
- E iu comu m’aviss’à comportari?

CLEMENTINA
- Ri gentiluomu! (ritirandosi sorridendo)…e r’arristari ccà. Con permesso…..(esce)
GINO
- ( con aria soddisfatta) E accussì è attonna sistimatu ‘u ragghiunieri!

FATUZZO
- (esce dalla sua camera e scorge la sua pipa sul tavolo) Ah! Ccà è! (vede Gino) Menu mali ca t’avia dittu ca era urgenti…

GINO
- Ah, ghià: comunque cco ragionieri tuttu è a puostu ..…

FATUZZO
- E allura, ora cerca ri mettiri a puostu ‘u fidanzamentu fra tà figghiu e… ma tu u sai na chi mari stai navigannu? Scusa, ma Silvio n’è tà figghiu?

GINO
- Bella scupetta!

FATUZZO
- E stà signurina Ines?

GINO
- Parrasti ccù r’idda?

FATUZZO
- Ghià…

GINO
- (divertendosi)…mà figghia veru? Ma chi (ridendo) una mia invenzione: idda havia piaciri ri truvari ’mpatri: Comu vulissi ca ma patri fussi comu a lei! Comu mi piacissi ca ci ’assumigghiassi!  iu mi sintia sulu, senza affetto, senza nà famigghia, e ccù na piccola invenzione, eccu fatti felici rui pissuni per il momento. U bellu è ca chidda è cumminta ri spusarisi sa cucinu!...Ciuttuostu ci avia dittu ri nun parrari e…

FATUZZO
- Idda nunn’hà parratu, fu a spilla a…
GINO
- Quali spilla?

FATUZZO
- A spilla indiana ca b’arrialai quannu vi spusastru, o miegghiu: c’arrialai a povira ri tà mugghieri.

GINO
- E allura?

FATUZZO
- …spilla ca iu vitti appuntata propria ccà (fa il segnale) a signurina Ines.

GINO
- A spilla ca tu?

FATUZZO
- Sissignura, propria idda…

GINO
- Ma sarà una ca cci’assumigghia…

FATUZZO
- Ti ricu ca è idda, ’a controllai! C’è a data incisa ro vuostru matrimuoniu! E sugnu truoppu sicuru, picchì ci’à fici incidere iu ddà data.
GINO
- E ci ricisti cosa ri stà spilla a signurina Ines?

FATUZZO
- No, certu …fu idda ca mi rissi ca è nu ricordu ri sa matri.

GINO
- Idda ti rissi ca?...

FATUZZO
- Ma rimmi na cosa, tu sta spilla?...

GINO
- Ma se sunu 25 anni ca nunn’ha viru! (estrae un taccuinu dalla tasca e lo esamina) e 24 anni ca nun staiu ccù mà mugghieri, e mi pari ca a signurina havi ancora 22 anni…pecciò.
FATUZZO
- (con stupore e meraviglia) Pernagallo!


GINO
- Fatuzzo! Se mai chista l’ho meritata! Lassai mà mugghieri truoppu giovani e truoppu sula! Talè com’è piccolo il mondo!
FATUZZO
- Ci ni facisti talmente tanti tu, ca chista casumai cià putievutu macari perdonari, comunque…idda mischina nun c’è ciui..e puoi viri, se u fattu avissi statu prima rà vostra separazione… ma fù ‘dduoppu, quannu erubu liberi l’unu ri l’autru. Ma viri i casi rà vita, però… E puoi bisogna virri…

GINO
- Ciù ciaru r’accussì! A matematica nunn’è n’opinione. Finitu ‘u rapportu 24 anni fa, a picciotta n’havi quasi vintitrì…chiddu è nu ricordu ri sa matri…tu controllasti a data, e iu (fa segno di essere cornuto) mò miritai.
FATUZZO
- E ora chi piensi ri fari?

GINO
- E chi piensu…i picciuotti si vuonu beni, si spusunu e iu ripigghiu a mà vita ri sempri.

FATUZZO
- (gridando) Pernagallo!!! Si spusunu??? Arrusbigghiti!!!! Sunu figghi rà stissa matri!!!

GINO
- (vedendo l’orrore della situazione) Ih!!! Sugnu figghi rà stissa matri!! A mà spattiri, a mà separari…

FATUZZO
- Calma, calma, nun sunu ancora spusati.

GINO
- (soprapensiero) Spiramu…
FATUZZO
- Comu: spiramu?

INES
- (entra e si dirige verso la sua camera)

GINO
- (chiamandola) Signorina!

INES
- Ah, pap..  ingegnere!

GINO
- E Silvio?

INES
- E’ ddà r’intra, nò salottu. Staiu iennu a pigghiari autri dischi e ci vaiu subitu. Con permesso? (esce)
GINO
- Fatuzzo, ora cchi cc’impruogghiu!

FATUZZO
- E tu continua a strummintari…alluvoti arriniesci avirini quattru ri vite.

INES
- (rientra con i dischi in mano)
GINO
- Signorina antura ccà u cumannanti mi parrava ri na spilla accussì originali…

INES
- (che ha fretta di ritornare da Silvio) Ah, eccu ccà! (consegna a Gino l’astuccio) E’ nu ricordu rà povira mamma. Viegnu subitu. (esce)

GINO
- (la osserva e poi grida) Fatuzzo!!!

FATUZZO
- Pernagallo!!!

GINO
- E’ idda!!!

FATUZZO
- E iu chi ti ricia?

GINO
- Com’è piccolo il mondo! A mà spattiri…a mà spattiri…e tu mà dari na manu.

FATUZZO
- Chisti sunu cosi delicati, caru miu!

GINO
- Bell’amicu! Ca ‘a mà strummintari cocca cosa pi…

FATUZZO
- Ppì chistu tu sì u mastru, e iu …( sta per andarsene)

GINO
- (che sente arrivari i due, fermandolo) E puoi rivorditi ca l’ultimu a scinniri rà navi è sempri ‘u cumannanti…
SILVIO
- (entrando seguendo Ines) …ma si, si, se mai stasira…
GINO
- (trattenendo il comandante )  Cumannanti… avanti…

FATUZZO
- (…tantu ppì diri coccacosa) Comu mai, comu mai…ghià bè sintistru i dischi?

SILVIO
- Macchè, u salottinu ’o stanu faciennu addivintari na stanza ri liettu.

INES
- Sì, arriturnau ’u ragghiunieri Conti e…

SILVIO
- A signura però, ni prummisi ca stasira, u fonografu ’o porta ccà.

FATUZZO
- A puostu, accussì duoppu mangiari ni sintiemu tanticcia ri musica.
INES
- Ni viriemu cciù taddu!

SILVIO
- Arrivederci. (poi vedendo il padre pensieroso) Papà. Chi c’è?

GINO
- (a Fatuzzo) Parra…parra…

FATUZZO
- (imbarazzato) Iu?...

GINO
- …a telefonata c’arricivisti!

FATUZZO
- Quali telefonata?

GINO
- A telefonata ri… Anzi niautri, pì nun ti disturbari, ci rissimu ca nun c’erutu, e ca t’avvisaumu appena riturnautu a pensioni.

SILVIO
- M’avvisaubu ri chi?... Na telefonata ri unni?
GINO
- Ra tà direzione  ri Messina (a Fatuzzo) Veru?

FATUZZO
- (costretto) E ghià…
GINO
- …Insomma chi sacciu… ‘u diretturi… a stazioni… fuorsi veni……
SILVIO
- E cchi veni a ffari? mi voli virri, mi voli parrari?

GINO
- Piensu ri si (a Fatuzzo) Veru?

FATUZZO
- (obbligato) Eh…

SILVIO
- Ma allura successi cocca cosa?

GINO
- Sì, mi pari ca parrava… ri na centrali… chissacciu… pari ca scoppiau coccacosa…(rivolto a Fatuzzo) Parra tu, ca pigghiasti a telefonata!...
SILVIO
- (preoccupatissimo) Ppi casu a diga? (a Fatuzzo) …a diga vicinu Palermu nun resistiu?...

GINO
- A facisti tu sta diga?

SILVIO
- No, ma..è n’impiantu fattu ra ditta. Spiramu ca nun c’è nenti ri gravi, se si rumpi a Diga, cc’è pericolo ppa popolazione,  ’u diretturi sicuramenti stà ghiennu ddà? Agghia pattiri subitu. (poi guardando la stanza di Ines) 
GINO
- Nun ti preoccupari,  a signorina cciò spiegamu niautri, a st’ura è miegghiu lassalla ripusari. 

SILVIO
- Allura iu scappu e… m’arraccumannu papà… (esce di corsa)

GINO
- Tranquillo, ci pinsiamu niautri. Tu vai, vai, vai……. E chistu ppì r’ora è sistimatu.

FATUZZO
- E puoi?

GINO
- Ora a m’à lluntanari a r’idda… in modu ca quannu Silvio ritorna… A vistu ca tu ricievutu ca nun ti firautu a strummintari? Chidda rà diga fu  na bella truvata!

FATUZZO
- Nmumentu, ma nunn’è ca fui iu a strummintarla…

GINO
- E va bene, ma l’idea rà telefonata cu l’appi? E ora pinsamu a st’autra. (si dirige verso la porta di Ines)  Ca nunn’à mà peddiri tiempu. (a Fatuzzo) M’arraccumannu, n’autra bella pinsata!
FATUZZO
- Sienti, iu… (cerca di andare)

GINO
- (trattenendolo) Cumannanti; ’u capitanu assiri l’ultimu… prima i fimmini e i picciriddi! (torna verso la stanza di Ines)

FATUZZO
- Ma chi ci trasunu appirora i fimmini e i picciriddi…

INES
- (uscendo dalla stanza) Sugnu truoppu cuntenta, nun mi firu a ripusari. (Non vedendo Silvio) E Silvio?

GINO
- (piano a Fatuzzo) Curagghiu.

FATUZZO
- Eh… Silvio… s’inniu a ccattari i  puntini nuovi ppò grammofono e puoi…...

INES
- Ah, allura starà picca. (si siede nella poltrona)
GINO
- Picca? Eh, invece…. pari ca…

INES
- (cominciando a preoccuparsi) Ma chi c’è?

GINO
- Mah…(poi a Fatuzzo) Chi ti ricia? Parra ca è miegghiu!

FATUZZO
- (stentatamente) Pari ca… mentri ca è fora… fa na scappata a …
GINO
- Messina

INES
- A Messina?

GINO
- (a Fatuzzo) A telefonata c’arricivisti nun vinia ri Messina?

INES
- Na telefonata ri Messina? Ma chi successi cocca disgrazia?
FATUZZO
- No, no…..

GINO
- No?  disgrazia propria, no, però…(a Fatuzzo) e parra.

INES
- Cocca guaiu nò travagghiu? Fuossi qualcunu stapi mali?
GINO
- Qualcuno ca stapi mali! una cosa improvvisa, pare…e allura ci telefonaru.

INES
- ‘U papà ri Silvio, fuossi?

GINO
- (prontamente) No, no: chiddu stapi benissimu!

INES
- E allura cui, se Silvio a Messina nunn’havi a nuddu?

GINO
- Beh, beh,…nunn’havi nuddu. Cumannanti parrati… (poi vedendo che Fatuzzo non sa che dire) Insomma Silvio a Messina havi na relazione.
INES
- (con sorpresa e  addolorata) No?!

GINO
- Sì!!!

INES
- E…….. ri quantu tiempu?
GINO
- Sarannu 5 anni. (a Fatuzzo) Veru?

FATUZZO
- (tanto per dire qualcosa) Fuossi ….. cciù picca.

INES
- Ma nun ppò ssiri!
GINO
- E’, è!

INES
- Ma comu ppò ssiri. Iu nunn’avissi mai pinsatu ca Silvio… Ma… comu se iddu m’ha dittu ca iu sugnu l’unica fimmina c’ha fattu pinsari seriamenti ‘o matrimuoniu, a na casa, a na famigghia, viautri mi stati ‘mbrugghiannu..… (rivolgendosi a Fatuzzo) Cumannanti, mi ricissi a verità?
FATUZZO
- Be… iu cchi sacciu….. fuorsi….. Iu mi n’haia’gghiri….. (vorrebbe andare)
GINO
- (fermandolo) Cumannanti… i fimmini…e i picciriddi…

INES
- (colpita dalla parola bambini) Picciriddi?...Fuossi ca?…

GINO
- Capisti?... ’mpicciriddu…Paolino, sì, Paolino…(a Fatuzzo) Iddu ’o vitti nasciri!

INES
- (addolorata) Puru ‘mpicciriddu!

GINO
- Maschio! Biondo!

INES
- Biondo!  E lei ha vistu?

GINO
- (verso Fatuzzo) Iddu ha vistu, iu nun sapia nenti…. haiu saputu ora…era ppì tutti nu segretu, iddu m’ha dittu…iddu sapi tutti cosi.

FATUZZO
- Sienti, Pernagallo…

GINO
- ‘U sacciu…pensa ca iddu ci fici ‘u cumpari, u ciamau Paolino comu ‘o nonnu. E nun m’havia mai rittu nenti…

INES
- (Quasi piangendo) Chistu nun m’havia fari! Nunn’havia fari!
GINO
- A stissa cosa ca ci rissi iu!

INES
- (rivolgendosi a Gino) E ora cchi fazzu?

GINO
- Ma, nun sacciu… …prima ri tuttu muoversi, nu viaggettu ri cocca misi, e tuttu sarà a puostu. (a Fatuzzo) Viaggiare, viaggiare, veru cumannanti?

FATUZZO
- Ah, sì, una crociera….. nun viru l’ura ri siri in mare.

GINO
- (a Fatuzzo) Putissimu veniri ccu tia supra a navi…

FATUZZO
- Ma a navi è in riparazione, e n’avrà ppì ddui misi.
GINO
- (piano a Fatuzzo) Bravu viri ca stai ’mparannu, mi piaciu sta truvata! 

FATUZZO
- Ma chista è vera.

INES
- Intantu a cosa cciù importanti è nun farimi truvari ccà, quannu iddu veni… ma unni mi ni vaiu?

GINO
- Nell’appartamento ’o cursu… rumani ghià ci mettunu a luci e…

INES
- Sì, sì, mi priparu i valigi…intantu nell’appartamentu…

GINO
- E puoi…puoi anchi cciù luntanu, se è necessariu. Ricci ca iddu si ni và ni Paolino, l’importanti è ca quannu iddu ritorna…
INES
- …nun mi trova. (esce)

GINO
- (soddisfatto) Siemu a puostu! Bravu cumannanti, chidda ri Paolinu fu na gran truvata: bravu!
FATUZZO
- E va bene, siemu a puostu comu rici tu, ma iu rumani matina mi ni vaiu a Caltanissetta ’ntì ma niputi.

GINO
- Bell’idea, putissimu veniri a Caltanissetta macari niautri.

FATUZZO
- E allura iu mi ni vaiu in Giapponi. (esce)

CAMPANELLO
CLEMENTINA
- (entrando, chiama) Olga, viri cu’è?

GINO
- Signura, mi priparassi ’u cuntu, ca rumani matina sloggiu.

CLEMENTINA
- (meravigliata) E ‘u motivu?

GINO
- Ciò rissi…o iu o u ragghiunieri. (entra nella sua camera)

CLEMENTINA
- Ma cu ’ò capisci a chistu ccà? Ah, l’uommini!

OLGA
- (facendo entrare la signora) S’accomodi, signora.

CLEMENTINA
- (andando incontro) La signora desidera?

TERESA
- Scusassi, ma con chi ho il piacere?...

OLGA
- E’ a patruna rà pensioni.

TERESA
- Ah, va bene. Vulissi parrari cu l’ingegnere Pernagallo: alloggia ccà, veru?
CLEMENTINA
- Sì, signura, ccà è. (ad Olga) Avvisa l’ingegnere…(Olga si dirige verso la camera di Gino) prego, s’accomodi.

TERESA
- Grazie.(si siede)

OLGA
- (prima di bussare alla porta ) Signura , cu ci ricu?
TERESA
- Sua madre.

OLGA
- Eh?

CLEMENTINA
- Eh?

TERESA
- Picchì, sacunnu viautri, nun puozzu aviri ’nfigghiu ingegnere?

CLEMENTINA
- Ah, ma allura lei cerca ’u niputu ri l’ingegnere, veru?

TERESA
- Ma, mà figghiu nunn’hà mai avutu niputi.
CLEMENTINA
- …a signura fuossi è a suoru ri l’ingegnere Pernagallo?

TERESA
- Nunn’haiu avutu mai frati.

CLEMENTINA
- (ad Olga) Insomma, ciamici l’ingegnere!

INES
- (esce dalla sua camera con la borsa e una valigetta. Posa tutto sul tavolinetto e si ferma a mettersi i guanti)

OLGA
- (sorpresa) Signurina, ’npartenza?

INES
- Eh, si. E’ necessariu. (poi si accorge di Teresa che a sua volta la fissa attentamente)

CLEMENTINA
- Ma, accussì, improvvisamente?

INES
- E definitivamente. (poi a Olga che è vicino a lei) Mah! L’uommini!

OLGA
- E si capisci…Ah! L’uommini!

TERESA
- (a Clementina) Cu’è?

CLEMENTINA
- Na mà pensionante. Orfana, ma na brava picciotta, mi rispiaci ca… (avvicinandosi a Ines) Mi rispiaci, signurina, ma picchì? (ad Olga) Allura, viri se c’è ‘u ’ngignieri…
TERESA
- (fermandola) Signura, nmumentu, ca fuossi m’abbasta parrari ca signurina…( si alza e le và incontro)

OLGA
- Allura, con permesso.

INES
- (che  osserva anche lei con interesse, avrà estratto dalla borsa la fotografia e sorridendo commossa) A mamma?...

TERESA
- Sì, …a mamma… ( intendendo la mamma di Silvio)

CLEMENTINA
- (stupita) A mamma?...

GINO
- (esce dalla sua camera con una valigia, posandola a terra) E una.

CLEMENTINA
- ’Ngignieri, stà signura…
INES
- (che ancora non si rende conto) A mamma? ( Teresa e Ines sono abbracciate)

GINO
- (che non se l’aspettava) Oh! Oh! Chi bel quadretto familiare, eh? (poi rivolto a Fatuzzo che entra col cappello, pronto per uscire) Cumannanti (indicando il quadretto) I nuostri calcoli erunu ghiusti (facendo con la mano il segnale delle corna) Lo sono!!
TERESA
- (accorgendosi del comandante, fa un passo verso di lui) Cumannanti, ccà macari lei?
FATUZZO
- (al colmo dello stupore) Mah…è viva?...

GINO
- (ricordando solo in quel momento) Ah, ghià! S’imparau sicuramenti a natari!!!

T E R Z O   A T TO
OLGA
- (al centro della scena fa finta di mettere ordine) 

CLEMENTINA
- (davanti la porta del comandante rivolgendosi verso l’interno) Sì, sì, via libera.
OLGA
- (che ha sentito un rumore, da un colpo di tosse)

CLEMENTINA
- No, no, cumannanti, nun si po’, stassi dduocu, lo avviso io. (si allontana dalla porta) Olga, puoi comu finiu?
OLGA
- Ma! Prima mi rissunu ri priparari tutti cosi e puttalli nell’appartamento rò cursu, puoi contrordini: a signurina và ad abitari a casa rà signura. Ora, inveci suspinnieru tutti cosi. Cu cci ni capisci! Povira signurina, mi fa na pena. Però, l’uommini, tutti ’mprugghiuna (segnando la camera di Gino) Chistu per esempiu, pari ca nunn’è mancu ’ngignieri, nun c’iavi mancu a facci! Mentri l’autru, u niputi, chiddu è simpaticu, mi piaciu subitu.
CLEMENTINA
- Niputi? Semmai figghiu? Se a signura è a mugghieri, ccà, ri l’ingegnere, ciamalu accussì, e anchi mamma rò figghiu ’ngignieri, ma a quantu pari a signura è macari  mamma ra signurina Ines, idda a ciamau subbitu mamma, eccu ca stu matrimuoniu è impossibili.
OLGA
- Matri santissima chi’mpruogghiu! Iu nun capisciu: ma se iddu (accennando alla porta di Gino) è u maritu ra signura Teresa, ca è a mamma ra signurina Ines, è macari u patri ra signurina?

CLEMENTINA 
- No! Pari ri no, iddu nun c’entra!

OLGA
- Coccar’uno ccià centrari! U cummannanti era amicu ri casa…… nunn’è ca alluvoti cà signura…(fa segno con le dita) mah, cu ci capisci cosa… Intantu a signurina avi ra’ieri ca nun si senti bona: rui svenimenti ha avutu …nunn’è ca…(fa segno di pancia grossa)
CLEMENTINA
- Ma finiscila, stunata, ciuttuostu si capisci: ritruvari a mamma, l’amuri ri nu zitu ca scumpari e diventa amuri fraternu… Ma a signura Teresa ora unn’è?
OLGA
- E’ cca signurina Ines ppi farici curagghiu. Antura iu sintia ca a signura ci ricia a signurina: “stai tranquilla, ca ora Silvio ritorna”- ora… se forrunu frati e suoru, mi pari ca…

TELEFONO
OLGA
- (và a rispondere) Alluvoti ci po’ ssiri cocca novità. Pronto…sì…ma quali? ’U giovani o ’u viecciu? Eh, sì, ci ni sunu rui. ‘U giovani ppì r’ora nun c’è, è fora. Ah…sì…sì..va bene. (stacca ) E’ nu signori ca cerca …ddù beddu campiuni (indicando la porta di Gino)

CLEMENTINA
- Ti rissi r’avvertirlu?

OLGA
- No, no.

TERESA
- (entrando) Olga, ppì favuri ci vai, ca a signurina havi bisuognu.

OLGA
- Subitu, e comu stapi?

TERESA
- Bona, bona,…si insomma: miegghiu. (Olga esce) E ri mà figghiu nun si sapi nenti?

CLEMENTINA
- No, signura, ancora nenti.

TERESA
- Ad ogni modu, ogghi cieccu ri lassari al più prestu a pensioni.

CLEMENTINA
- Ppì chistu nun sa preoccupari. Con permesso? (sta per uscire di scena, ad Olga che rientra) Appena è possibili, fai a stanza rò cumannanti, va beni? (esce)

OLGA
- Sì, signura.

TERESA
- Olga? E’ in casa ...
OLGA
- ‘U cumannanti? No, no, si nn’iu a Caltanissetta, stà matina prestu, ni sa niputi.

TERESA
- No, iu ricia…(accennando alla stanza di Gino).

OLGA
- Sì, sì, è na stanza. (esce, e ogni tanto sbircia per vedere quando si libera la stanza)
TERESA
- (dopo un momento di incertezza va a bussare alla porta di Gino)

GINO
- (da dentro) Chi c’è?

TERESA
- Sugnu iu.

GINO
- Veramenti nun t’avissi ciui parrari…ma avanti.

TERESA
- No, preferisciu, parrariti ccà.

GINO
- (entrando) Haiu caputu, terreno neutro.
TERESA
- Sugnu ccà ppì ripitiriti a stissa domanda ca ti fici assira: unn’ò mannasti a Silviu?

GINO
- E iu ti ripietu ‘u gestu (esce la spilla) Chista è a spilla ca Fatuzzo t’arrialau ‘o iuornu ca ni spusammu?

TERESA
- Ma sì…

GINO
- E ‘o sai comu mai stà spilla è né ma manu?

TERESA
- Sì: Ines.

GINO
- Ah!, e ri cueca l’happi, ’u sai?

TERESA
- …idda rici ri sa matri.

GINO
- E sa matri cu’è?

TERESA
- (seccata) Giovanna D’Arco! E ora ca tò rissi, rispunnimi: unni mannasti a Silvio?

GINO
- A scopriri l’America (consegnandole l’astuccio con la spilla) eccu consegnatu intantu a ccu’ apparteni.

TERESA
- Insomma, nun vuoi parrari?

GINO
- Dopo di lei, signora, è questione di cavalleria.

TERESA
- Sta bene. (esce di scena)

GINO
- (esce anche lui)

OLGA
- (vedendo via libera, si precipita alla porta del comandante) Cumannanti ( si sente aprire la porta) No…. No…...

GINO
- (entrando) ‘U cumannanti?
OLGA
- Nisciu stà matina prestu pì…

GINO
- Caltanissetta?

OLGA
- Ppì Caltanissetta.

GINO
- Vigliaccu ri n’cumannanti! (rientra nella sua camera)

TERESA
- (entrando in scena arrabbiata, va a bussare di nuovo alla porta di Gino)

GINO
- (da dentro) Chi è?
TERESA
- Iu. Iu sugnu indignata, tu nunn’hai u dirittu…

GINO
- (entrando) Ri cchi cosa……. Ri sapiri se Ines è o nunn’è tà figghia.
TERESA
- No, e nun tò ricu unicamenti picchì tu nunn’hai nessun dirittu rì sapillu. Pensa comu mi lassasti e a quali età: senza n’affettu se non chiddu ri mà figghiu. Sula moralmente e materialmente…. Iu sula a  pinsari comu mantinirimi, comu  farlu sturiari,  a difinnirimi e  difinnillu…e ora tu criri r’aviri u dirittu ri sapiri….eh no, truoppu comudu.

GINO
- E allura?

TERESA
- E allura tu hai sulu u dirittu ri rispunniri, nò r’addumannari. Sulu tu, ca tà malata immaginazione putieutu pinsari ca Ines è ma figghia.

GINO
- Nunn’è veru, picchì ansieme a mia, ‘u pinsau macari l’amicu Fatuzzo.  E i cunti né ficimu ansiemi.

TERESA
- ’U cumannanti? Propria iddu? 
GINO
- Sì, sì, u cumannanti,mi rispiaci ca nun c’è, se nò…

TERESA
- Ah, sì, macari iddu pinsau?... E va beni, rispondero alla tua domanda: sì, Ines è, o sarà, mà figghia! E ora tocca a tia: unn’è Silvio?
GINO
- Se chistu è rispunniri, iu ti ricu ca Silvio è, o sarà…..
TERESA
- Insomma, vuoi parrari?

GINO
- Dopo di lei, è questione di cavalleria.

TERESA
- E ‘a tà cavalleriat nun ti sappi evitari ri cuntari tutti ddì stupidi minzogni supra ri Silviu, a ddà povira creatura.

GINO
- ’O fici ppì distrailla rà cosa gravi ca s’avia creatu; fratello e sorella.

CAMPANELLO
OLGA
- (attraversa la scena e và ad aprire)
TERESA
- Basta, basta…ma a cosa ca mi fa rabbia sai qual è? Macari ca t’hai comportatu comu t’hai comportatu, hai nà mugghieri ca nun si fira a vuliriti mali; ’nfigghiu ca ti voli ancora beni, pur canuscienniti, e nà picciotta, ca macari c’angannasti, facienniti passari ppì sa patri, quasi ti scusa e cerca ri tia. (poi esasperata) ‘Nsumma, mò rici unn’è Silvio?

GINO
- Dopo di lei, signora.

TERESA
- (si ritira in camera di Ines)

OLGA
- (introducendo Tucci) Sì,sì, c’è. (scorgendo Gino) Ingegnere, c’è na visita.
GINO
- S’accomodi, sig.Tucci (poi rivolto a Teresa) va bene signura, tiegnu in sospesu l’offerta, e puoi ci ricissi ‘o commendatore ca nun sunu i capitali ca mi mancunu. I miei rispetti, signora….. (poi voltandosi verso Tucci) Signor Tucci, eccomi: buongiorno!

TERESA
- (lo guarda sbalordita poi entra in camera di Ines)

TUCCI
- Ingegniere, buongiorno!

GINO
- Comu mai, ragghiunieri, sta visita ca ancora i tri misi nunn’hanu ancora passatu?

TUCCI
- Veramenti sugnu ccà per altro motivo, anzi ppì due motivi. ’U primu è ca a vota scursa mi scuddai a penna stilografica.

GINO
- Esatto, ma tranquillu, è in buone mani. (fruga nel taschino ed esce un tubetto)

TUCCI
- Ah, menu mali, nunn’è na gran marca… ma nunn’è chidda?

GINO
- No, no, chista è tutt’autra cosa: chista è l’ultima mia trovata. Il “succhiapernozanza”. Nenti cciù zanzari ’ntà stanza. Comunque è na cosa ca a lei nun interessa.

TUCCI
- Allura, …iu haiu parratu re sà invenzioni a unu ca vulissi impiegari tanticcia ri capitali… 
GINO
- Finalmente si è convinto ca ri ccà (si tocca la testa) possono uscire……
TUCCI
- ….se haia ddiri a virità, siccomu sugnu cummintu, ca i ma 50 mila liri, nun  potrannu mai nesciri ri lei, viriemu pecciò, se i puozzu fari nesciri ri n’autra parti. Anch’iu agghiu i ma invenzioni.
GINO
- Chisti nun sunu ‘nvenzioni, sunu trucchi, caro signor Tucci per cui no, no, nenti ri fari, e puoi ’o ntisi, rifiutai ’ncapitali cincu minuti fa. Quindi: se nunn’havi autru ri ricirimi…

TUCCI
- Iu nun piensu ca cci ssia  qualcun’altro ca è interessatu a sa idea supra ddù  tipu ri bilancia. 

GINO
- La “ pernosinceropoli”? C’è e si tratta di un commendatore.
TUCCI
- (sorpreso) Ma come sàpi ca… u commendatore Martelli rapiu n’officina a sa figghiu.

GINO
- U sacciu.

TUCCI
- ’Ntipu tanticcia…

GINO
- Tanticcia assai…

TUCCI
- Però ci sunu tanti soddi….e l’idea forra ri creari st’officina…..

GINO
- Basandosi supra stu nuovu tipu ri bilancia! Tale e quali a proposta ca mi fici antura a signura, ppì sa figghiu ‘ngegniere, offriennimi macari u nomu na ditta.

TUCCI
- Ah, chistu piensu ca i Martelli nunn’ò farannu mai!
GINO
- E allura nun si ni fa nenti! Signor Tucci ni viriemu!

TUCCI
- Ma picchì? Ghià decisu?

GINO
- Decisu! (si alza)

TUCCI
- (alzandosi pure lui) Lei sta ciuriennu a porta a nà fortuna.

GINO
- M’abbasta tucculiari a ddà porta e a futtuna trasi!

TUCCI
- E va bene…Ma ci ripinsassi…

GINO
- Ghià ci pinsai.

TUCCI
- Arrivederci.

GINO
- (accompagnandolo) Fra rui misi ni viriemu…ppì ddà farfalledda. (escono tutt’è due)

FATUZZO
- (si affaccia dalla sua porta, poi vedendo che non c’è nessuno esce con la valigia in mano) Oh! (intanto riappare Gino) Oh!
GINO
- Chi vigliaccu!...E’ ghiutu a Caltanissetta…bell’amicu ca sì, bellu cumannanti!

FATUZZO
- Sienti, caru miu; preferissi truvarimi ’ntà na tempesta nell’oceano ca vicinu a tia. Almenu ddà certi cosi nun succierunu. Taiu vistu addivintari, patri senza essiri patri, ziu rò propriu figghiu, si fanu nasciri picciriddi… s’ammazzunu i vivi, e si fanu risuscitari i muotti cu nà semplicità…
GINO
- Risuscitari i muotti?

FATUZZO
- Picchì, n’avievutu fattu morri macari a tà mugghieri?

GINO
- Certu ca dduoppu chiddu ca si scopriu, è comu se forra motta: iu u sintia, avia ’nsesto sensu. Comunque a ta fuga a Caltanissetta e cciù inutili. Tuttu agghiustatu.

FATUZZO
- Tuttu agghiustatu? Macari cu tà mugghieri?

GINO
- Sissignora.

FATUZZO
- E a signurina Ines?

GINO
- Figghia ri mà mugghieri.

FATUZZO
- Ah!

GINO
- Comu ti ricia iu!
FATUZZO
- No, comu ricia iu! Ma provato?

GINO
- Confessato! E puoi sa capiri e perdonari, duoppu cà a  lassai sula, senza affettu, cu quali dirittu iu ora puozzu?...Si cci po’ dari tuortu? A culpa è a mia.
FATUZZO
- E si sapi cu’è ’u patri?

GINO
- ’Nprisirenti ri tribunali.

FATUZZO
- Ah! Vivu?

GINO
- No, muottu! 

FATUZZO
- Muottu…… o solitu tuou? O…..
GINO
- Eccu, subitu. Ti staiu faciennu confidenze e tu inveci…viri ca… iu stissu era presenti ’o funerali… senza sapillu… era n’amicu ri famigghia.

FATUZZO
- Curagghiu, chi ti puozzu riri? (gli porge la mano)

GINO
- (stringendogli la mano) Ma fiuriti.

FATUZZO
- Mi rispiaci ppì tà figghiu, picchì se è accussì, sunu frati e suoru.

GINO
- Ah vistu? A telefonata ca strummintammu? Accussì chiddu s’alluntanau e cà intantu tuttu è risolto.
FATUZZO
- E tà mugghieri?

GINO
- Pentita, e datu ca ’u patri è muottu… pari ca idda voli ricanusciri a figghia e pigghiarasilla cu r’idda.

FATUZZO
- Chistu mi fa piaciri, però i picciuotti accussì continuerannu a viririsi…
GINO
- E no, ma figghiu o a Messina, o na mà officina nova…
FATUZZO
- Nova officina?

GINO
- Il capitalista  commendatore Martelli, chiddu rè conservi.

FATUZZO
- Eh, u canusciu, dduocu ci n’è palanchi! Be, sugnu cuntentu ca finalmenti regna a serenità. Allura puozzu anchi rinunciari a ghiri a Caltanissetta?

GINO
- Certu!

TERESA
- (esce dalla camera di Ines)  

FATUZZO
- Buongiorno, signora.

TERESA
- Buongiorno Comandante, mi fa proprio piaciri ’ncuntralla, e mi piacissi macari sentiri ri lei, lei ca sapi…

FATUZZO
- Sì, signura, Gino m’ha dittu…ma iu sugnu n’uomminu ca sapi capiri e comprendere. Ccà se c’è unu c’havi cuppa è propria iddu: Ginu. Ma comu si fa a lassari na cumpagna comu a lei, ancora giovani, sula, a occuparisi ri ’nfigghiu, e puoi pritenniri… Iu nun puozzu ca cumpiacirimi ccu lei, se ogghi, mancannu ’u prisirenti… pigghiau a saggia decisioni ri ricanusciri a signurina. E’ piddaveru nu bellu gestu! E a figghia so merita sutta tutti i punti ri vista, è na picciotta garbata, fina, educata, n’havi tantu ri lei. Brava signura! (porge la mano a Teresa)

TERESA
- (che l’ha lasciato finire di parlare) Cumannanti…. veramenti crirria ca lei mi canuscissi miegghiu… Ma! In questo momento  ’u stissu ci vuogghiu rari na spiegazioni; r’o fattu ca mi privai  rò sà regalu ri nozzi. Purtroppu ’appà fari ppì forza, anziemi ’a autri cosi ri valuri a cui tinia tantu, e u picchì ’o dumannassi a r’iddu! Appena però arricivì l’eredità rò ziu, circai ri recuperari  tutti i cosi ca m’avia purtroppu vinnutu, ma, ’u mà rispiaciri fu sapiri ca ’a signura ca tramiti a portinaia, s’havia accattatu a spilla, era introvabile… era scomparsa senza lassari traccia. E ora ’u ristinu vosi ca ’ncuntrammu a figghia ri ddà signura ca s’accattau ’a spilla. Lei ’à capiri, ca iu nun puozzu ricanusciri a signurina comu  mà figghia, ma i picciuotti si vuonu beni, e Ines ’u stissu potrà far parte rà mà famigghia.
FATUZZO
- (dopo un’occhiata di rimprovero verso Gino) Signura, a mia mà scusari… iu sugnu … sugnu avvilitissimu…
TERESA
- E ghià, lei è avvilitissimu, iu sugnu avvilitissima, l’unicu ca nunn’è avvilitu è propria iddu. Comunque ora criru ca cu chiddu c’haiu rittu, spieru r’aviri illuminatu… il signore. (rivolto a Gino)

GINO
- No, no, finu a st’ura cu chiddu c’haiu ’ntisu, siemu o scuro completu. Cara signora: si fa prestu a strummintari, picchistu ’u mastru sugnu iu… cca ci vuonu testimonianze…… date… nomi… e allura?
TERESA
- Comu? Nun t’abbasta ’u mà cunsiensu alle nozze ri mà figghiu cu Ines? Putissi pinsari a fari chistu se Ines forra mà figghia? Ma tu vuoi testimonianze, veru? E va bene; ’a portinaia è ancora viva… l’indirizzu u sai… nomi? Ma sì, ti ni fazzu unu: chiddu rà signura ca s’avia ccattatu a spilla: Gisella Cannata… Ah, viru ca ora il signore (a Gino) finalmenti si stà illuminannu. Con permesso. (esce)
FATUZZO
- (quasi scagliandosi contro Gino) Ma mò rici picchì mi facisti fari macari stà gran fiura? Ma era propria necessariu farimi crirri?...

GINO
- Indispensabile, pirchì sulu accussì idda putia parrari, finalmenti accussì nisciu fora n’nomu. Ora…

FATUZZO
- …ora caru miu, nun mi teni nuddu ciui…a Caltanissetta!

GINO
- (fermandolo) E ciui chi ci vai a fari?
FATUZZO
- E ciui ’ncornu! Picchì ora quannu arriva tà figghiu, ci sarà l’autra fiura…

GINO
- Ma picchì? Rici ca nun sunu frati e suoru? Quindi Silviu sarà cuntentu ri rivirri a Ines, sarà cuntentu ca a diga è tuttu a puostu. (prendendogli la valigia  che ha in mano) aspetta… aspetta… Gisella…Gisella…Ah! Eccu a ccù m’assumigghiava a signurina Ines.

FATUZZO
- Ma cu’è stà Gisella?

GINO
- Nà creatura ri classe, amica rì ’nconsoli americanu ca fu macari ambasciatori.

FATUZZO
- A quantu pari, ’a canuscievutu bona, no?

GINO
- Abitavumu nò stissu caseggiatu! Nà bella bionda!

FATUZZO
- Ma tu a canuscievutu sulu comu inquilina o…

GINO
- Mah cchiè!…  nà cosa ri passagghiu. E puozzu macari pinsari ca ppì r’idda fu l’unica scappata. A ddì tiempi, l’ambasciatore stesi in giro per il mondo, quasi ppì n’annu. Prima…buongiorno e buonasera, puoi nà sira si fici truvari ’mmienzu e scali: “ Scusi, lei ca sapi fari l’elettricista, po’ trasiri ’nmumentu, ca mi manca a luci?”  Puoi, nà vota ppì chistu, nà vota ppì l’autru, finu a quannu m’arricivia macari senza guasti… e se a luci nà sira nun c’era, fu picchì fuommu niautri a stutalla.
FATUZZO
- E avia nasciutu ghià ’a picciridda?

GINO
- No, a picciridda nasciu duoppu ca rientrau l’ambasciatore.

FATUZZO
- E a passioncella accussì finiu?

GINO
- Ppì forza, rientratu l’ambasciatore attonna buongiorno e buonasera e basta. Ma ddà sira ca stutammu a luci, mò rivuordu benissimu, era il 5 maggio e ri ddù iuornu cu Gisella riturnammu sulu buoni vicini.
FATUZZO
- (dubbioso) E basta?

GINO
- E basta. Anzi duoppu picca misi, lassai definitivamenti ddà casa ppì dedicarimi, completamenti, alle mie invenzioni.

FATUZZO
- Invenzioni ca fin’ora mi pari ca…

GINO
- …m’hanu fattu campari: fuossi t’haiu dummannatu mai ’ncentesimu?

FATUZZO
- Ah, no. Chistu no…

GINO
- Tantu a chi servi ’ncentesimu? Basta nenti ppì fari miliuna (estrae dalla tasca un tubicino) tu per esempiu, n’hai zanzari ’ntà tà stanza?
FATUZZO
- Coccaruna, picchì?

GINO
- Na mia prestu, si dormiranno sonni tranquilli: con il “succhiapernozanza”

FATUZZO
- Chi?

GINO
- Si tratta ri ’ntubu, unni ri supra si ci metti ’mpizzuddu ri canni crura, mentri ri sutta na lampatinedda ra notti, consumu minimu, e nu piccolo ventilatori misu ’o cuntrariu. Chi succeri? Ca nà stanza ’o scuru, a zanzara veni attirata ra lucidda, senti ’u ciauru rà carni, va ppi succhiari…e resta succhiata! U bellu è chistu: ca a matina, ppì nunn’aviri guai ca protezioni animali, sviti u tubu, e puoi benissimu liberari i zanzari

OLGA
- (entrando per andare nella stanza di Ines, e vedendo il comandante) Oh! 

GINO
- (imitamdola) Oh! Ghià turnau ri Caltanissetta, cumannanti?
OLGA
- Eh ghià, si viri ca ora ci sunu  trena cciù veloci.

GINO
- Sì, cini ri munzignari!

OLGA
- Sì, ma iu nunn’haiu rittu mai ca sugnu ’ngignieri!

GINO
- Comu iu nunn’haiu rittu r’essiri ancora signurina!

OLGA
- (seccata) Oh! E cu cci’à dittu?! Con permesso! (bussa alla porta di Ines)
INES
- (da dentro) Avanti!

FATUZZO
- Ma tu chi ni sai se è signurina o no!

GINO
- Nenti, accussì, picchì mi piaci farla siddiari!

TELEFONO
GINO
- (a Fatuzzo) Rispunni, viri cu’è?

FATUZZO
- No, vacci tu, nun si mai.

GINO
- Ma chi ti scanti macari rò telefunu? Se ti virissi ’u tà equipaggiu!
FATUZZO
- (va a rispondere, rassegnato) Pronto? Sì… in portineria?... comu?... ’a mamma?... (lasciando la cornetta e rivolgendosi a Gino) siemu attonna in alto mare… rici ca ddà sutta c’è a mamma rà signurina Ines.

GINO
- Eh?

OLGA
- (che ha sentito suonare il telefono) Sunau ’u telefunu, veru?

GINO
- Sì…sì…ma…

OLGA
- A ccù cercunu?

FATUZZO
- A signurina Ines.

OLGA
- (si dirige verso la stanza di Ines) Signurina, ’a vuonu ’o telefunu!

INES
- (da dentro) Viegnu, viegnu subito.

GINO
- A mamma? Ma nunn’è morta?... Cumannanti, viegnu macari iu a Caltanissetta.

INES
- (esce dalla stanza e si dirige verso il telefono) Ceccunu a mia?

FATUZZO
- Sì.
INES
- (prendendo la cornetta) E cu’è?

FATUZZO
- (non sa cosa dire) Ma… rici ca…

INES
- Pronto?... pronto.. (con grande meraviglia) comu? (poi contenta) Ah, si, si, facitila accianari. (posa il telefono) Olga ppì favuri, vai a rapiri a porta; c’è Lucia! Sì, a mà balia; i uri nica agghiu ciamatu sempri “mamma”.
OLGA, GINO e FATUZZO
- (tutti e tre in coro) Ah!!

GINO
- (a Fatuzzo) Stà visita cariu comu ’o caciu supra ’e maccarruna. Tutti i pedini rà scacchiera mi pari ca stanu iennu ’o sa puostu (rivolto a Ines) perdonato?...

INES
- (tentenna un po’,  poi vedendo il comandante che apre le braccia come per compatirlo, e all’invito di Gino che le tende la mano) Chiddu ca mi veni difficili ri perdonare è ca mi fici pinsari mali ri Silvio!

GINO
- Era necessario (a Fatuzzo) Veru, cumannanti?

FATUZZO
- Ah, iu nun sacciu nenti.

GINO
- Comu nenti? E a telefonata?... e Paolino… e a diga?....tutta roba sua, a fin di bene, però, quindi ’u perdonamu, veru Ines?
INES
- (stringendo la mano anche al comandante) Perdonato… perdonati tutti rui ora se finalmenti mi riciti unn’è Silvio.

GINO
- ’U mannammu a ciamari, fra picca aviss’a ssiri ccà, veru cumannanti?
INES
- (al colmo della gioia) Sì?... e allura cciù nuddu si opporrà ca…

GINO
- Nuddu!

INES
- (stringedole la mano) E allura il perdono è totale, pap…... (sta per dire papà, ma si blocca)
GINO                 - ( completando il pensiero di Ines) …papà? Prestu mò puoi riri piddaveru.

INES
- Grazie, e grazie  macari a lei, cumannanti.

LUCIA
- (entra accompagnta da Olga, appena vede Ines corre ad abbracciarla) Signurina, figghia mia amurusa (la bacia)

INES
- Lucia!!! (la bacia, poi la presenta ai due) Chista è Lucia a mà balia (poi a Lucia) a stù signore tu avissitu a canusciri, tò rivuordi?

LUCIA
- No, veramenti nunn’haiu vistu mai.

INES
- Ma sì, ti vinni a truvari; taliellu buonu!

LUCIA
- No, no, ti ricu ca nunn’haiu vistu mai.

GINO
- Sicuramente è picchì, iu era ’ntà machina, e si viria sulu tanticcia ra mà facci, e ‘accussì, veru? Ma siemu sicuri ca è chista a ta balia?
INES 
- Eh?.....

GINO 
- No,  picchì ccu tutti sti balie pieri pieri!

LUCIA
- Iu nun m’ò riuordu! Comunque signurina, à scusari ca nun potti veniri prima.

INES
- Sì, sì, mò rissi (alludendo a Gino) …brava, e fu masculu o fimmina?

LUCIA
- …Ma chi, masculu o fimmina?

INES
- ’Nti nasciu ’mpicciriddu?

LUCIA
- A mia? No. Ma cu a ’ncugnau sta pallunata?
GINO
- Ma taliati ch’’i malintesu! Era a vacca c’avi’aviri o ’nmitieddu o nà vitidduzza: nun ni capiemmu!

INES
- (poco convinta) Mah! Comunque Lucia vieni ddà r’intra ccu mia .
LUCIA
- E allura, signori… Con permesso!
INES
- Arrivederci, e…… appena arriva Silvio…

GINO
- Nun ti preoccupari ca ti ciamo! (entrambe si ritirano nella camera di Ines. Squilla il telefono)

TELEFONO

FATUZZO
- Mizzica! (raccoglie il cappello e la valigia e si avvia verso la porta d’uscita) Ciao, iu ma scappu a Caltanissetta.

GINO
- (che intanto è andato a rispondere) Pronto?  (intanto trattiene il comandante) ’U cumannanti?...sì…sì, ah.. ’nmumentu (rivolto a Fatuzzo) ti ceccunu ra capitaneria ! 
FATUZZO
- Sì?

GINO
- (intanto lo ha afferrato strettamente per la giacca) Pernagallo? Sì, sugnu propria iu (parla continuando a tenere Fatuzzo per la giacca) Ah, caro sig. Tucci, mi scantu ca è truoppu tardu…e va bene, sarà il benvenuto. Sì, sì, ri matina, casumai, picchì ri pomeriggiu partu ppì Roma. E va bene… vuol dire ca nun m’impegnu senza sentiri prima Martelli… e u nomu ra ditta? …Ca quali, Martelli & Pernagallo: Pernagallo & Martelli. Va bene, r’accuordiu! (lascia la giacca) Hai vistu comu tuttu và ‘o puostu? (gli toglie anche la valigia dalle mani)
FATUZZO
- E’….meritu tuou?

GINO
- Sulu miu!

FATUZZO
- Rivorditi, ca se si scopriu cocca cosa, fu sulu e esclusivamenti ppà mà spilla. Picchì è grazie a r’idda se si truvau a matri ri Ines.

GINO
- Ghiustu: madre e padre…

FATUZZO
- …padre (scherzando) Ppì chiddu bisogna virri! Se tu, ca scusa ri canciari i valvoli…
GINO
- Sienti, se mà fari nasciri scrupoli (gli rimette la valigia in mano) Vattinni a Caltanissetta…
FATUZZO
- Ma no…e puoi, se o sai tu, quannu a signurina Ines nasciu, basta.

GINO
- (estraendo di nuovo il taccuino dalla tasca) Aspetta, idda nasciu precisamenti… (cercando)…
FATUZZO
- (ridendo) sarà miegghiu controllari, veru?

GINO
- Ma finiscila!... (ha trovato) eccu cca: 7 febbraio 1939, e iu… 

FATUZZO 
- quannu e canciasti i valvuli

GINO
- O 5 ri maggiu 1938, molto tempo prima.… tranquillissimu.

FATUZZO
- ‘Nmumentu: rò 5 maggiu ro 1938 al 71febbraio 1939, sunu…. (si fa il conto).

GINO
- Rò 5 ri maggiu ò 7 ri febbraiu sunu… (fa il conto poi con preoccupazione) sunu…
FATUZZO
- (incominciando a preoccuparsi anche lui) …sunu… sunu… 9 misi…
GINO
- (che anche lui ha terminato il conto) sunu…9 misi.

FATUZZO
- (gridando) Pernagallo!!!

GINO
- (gridando ) Fatuzzo!!!

FATUZZO
- (preoccupatissimo) Novi precisi!

GINO
- (abbattutissimo) ….Precisi!... o sintia ca era mà figghia…

FATUZZO
- ’Nmumentu, calma, nun ni putiemu basari supra e cunti fatti accussì; po’ ssiri comu nun po’ ssiri.

GINO
- Ma nà stu casu, basta u dubbiu. A mà spattiri i picciuotti.

FATUZZO
- Iu vagghiu a Caltanissetta (e fa l’atto di prendere la valigia)

GINO
- (trattenendolo) Cumannanti, prima i fimmini e i picciriddi… (poi, illuminandosi) …ccà a mà fari cocca cosa…. a mà fari nasciri attonna Paolino, autru ca… (alludendo a Ines) ciamila… ciama a Ines…

FATUZZO
- Ah, no, caro…(avviandosi verso la porta) Caltanissetta…(riesce a svincolarsi da Gino, sta per passare la porta, quando)
SIVIO
- (appare dalla comune, non è per niente arrabbiato) Cumannanti…papà… Arruvai in tempo. Appena, appena, m’arruvai ’ntiempu!

FATUZZO
- (sbalordito) In tempo?...

SILVIO
- Abbastava ca ritardava ri appena n’ura…e…

GINO
- E u diretturi?

SILVIO
- Ma chi diretturi, ppì telefunu sappinu ’a spiegari mali…

GINO
- O capiu mali iddu… Comunque…

SILVIO
- Tutto  scongiurato. E stavota mi puonu piddaveru ringraziari… putia succerri nu disastru! Stavanu sbagghianno a collegari l’automatismi ri apertura e ciusura ra diga, vo ‘mmaginati ca quanno a ciurievunu, ’nveci s’avissi raputu, un disastro! E Ines?
GINO
- Nisciu. A vitti nesciri iddu… veru?

FATUZZO
- E sì…ghià… ppi…..
SILVIO
- E a mamma? Arrivau, veru? E ddà r’intra? (indica la camera di Ines)

GINO
- No, no è ddà r’intra. (indica un’altra parte)

SILVIO
- Oh finalmente…a mammuzza mia…(esce)

GINO
- Fatuzzo, chi dici? Visto comu scongiurai un disastru! U sesto senso!
FATUZZO
- A Caltanissetta! Picchì ccà quannu s’ancontrunu i picciuotti, a tia nun ti salva mancu u settimu senso.

GINO
- Ma i picciuotti nun san’ancuntrari: chi piensi ri fari?

FATUZZO
- Tò rissi; a Caltanissetta.

GINO
- (acchiappandolo per trattenerlo) Va bene, ma prima a mà fari nasciri attonna Paolino.

FATUZZO
- (svincolandosi) Pensici tu, caru miu. (sta quasi per uscire)

INES
- (che ha sentito parlare) Fuossi arrivau Silvio?

GINO
- No, no: era iddu ca vulia diciriti…(alludendo a Fatuzzo)
FATUZZO
- (esplodendo) Sì, era iu, ca ci vulia riri c’arrivau Silvio.
INES
- Arrivau?

GINO
- No.

FATUZZO
- Sì, è ddà r’intra.

GINO
- Ma no, nunn’era iddu, era unu ca cci’assumigghiava… ma…

INES
- Insomma: chieca mi stàti ammucciannu, ancora?

LUCIA
- (che dall’entrata di Ines in scena le è stata vicina) Ma signori! Calma, signurina, vergogna! debuli com’è, chisti m’ammazzunu, a povira figghia!

GINO
- Donna: è ppo’ sa beni.

LUCIA
- Ah sì? Casumai o sacciu iu chi si fa ppò sa beni, c’agghiu allevatu ri quannu avia quattru iorna…. mà puttaru tutta ’ntrusciata ca nun si sapia se campava n’autru iuornu. Vergogna!

INES
- M’ansumma, qual è a verità?

FATUZZO
- Ripietu ca Silvio è ddà r’intra.

INES
- (va decisa verso la parte indicata da Fatuzzo, ma è trattenuta da Gino. Ai due si frappone Lucia, che per difendere Ines pesta un piede a Gino)

GINO
- Ahi! (e lascia scappare Ines)
LUCIA
- (corre dietro a Ines, ma prima di uscire si rivolge ai due) Vergogna, cu nà criatura accussì debole.
GINO
- Ma chi debole! Ca se c’è unu debuli, chiddu sugnu iu!

LUCIA
- Ah, sì? Macari lei è sittinu?

FATUZZO
- Comu sittinu? Fuossi a signurina è…
LUCIA
- Ri setti misi, sissignora, a levatrici ca mà cunsinnau, mi rissi” Stapitici attenta assai, picchì è ri setti misuzzi, a criatura” (esce dietro Ines)

GINO
- (sollevato dall’incubo) Sittina?
FATUZZO
- (sollevato anche Lui) Ri setti misi?.... Pernagallo!!!!

GINO
- Fatuzzo!!!!

FATUZZO
- Ma… allura… cu cc’è canciau i valvoli?!

GINO
- Fu l’ambasciatore!!!! Fu l’ambasciatore!!!
F I N E

